
1. DIAGNOSTIKOAREN TESTUINGURUA 

1.1. Sarrera 

Gaur egun, biztanleriaren zahartzea gai konplexua da, eta gero eta interes eta garrantzi 

handiagoa ari da hartzen gizartean (Martínez et al., 2018). Bizi-itxaropenak gora egin 

duenez eta ugalkortasun-tasak behera, 60 urtetik gorako pertsonen proportzioa beste 

edozein adin-talde baino bizkorrago ari da gora egiten, ia herrialde guztietan (Martínez et 

al., 2018). Ildo berean, hainbat diziplinatan (hala nola medikuntzan eta psikologian) 

pertsonen zahartzeko moduaren aldakortasuna azpimarratu da, bai arlo fisikoan, bai 

psikologikoan (Martínez et al., 2018). 

Horri dagokionez, biztanleriaren zahartzeak munduko herrialde guztietan dakartzan 

erronkei elkarrekin lotuta dauden bi ikuspegitik egin dakieke aurre: aberastasuna sortzeko 

aukera gisa eta gizarte zahartu baten ongizateak sortzen duen gastuarekiko kezka gisa. 

Bi ikuspegi horietan, lehentasuna ematen zaio prozesua aztertzeari, ikertzeari eta esku 

hartzeari, aukera sozioekonomikoak sortzeko.  

Gainera, Euskadin are garrantzi handiagoa du horrek, bizi-itxaropena handia da eta. 

Bizimodu aktiboa eta autonomoa luzatu ahal izateko, hein handi batean, hiri-diseinuak 

lagunkoia izan behar du, eta etxeko inguruneek, seguruak eta egokiak.  

Bestalde, Pasaian 16.649 pertsona bizi dira, eta biztanleriaren % 20,18k 65 urte baino 

gehiago ditu. Ildo horretatik, diagnostiko honen bidez Pasaian bizi diren 65 urtetik gorako 

pertsonen errealitatea ezagutu nahi da; hots, haien beharrak eta interesak.  

Bizipoz Envejecimiento Activo S. Coop. Pequeña kooperatiba izan zen diagnostiko-

proiektu berria egiteko erakunde adjudikazioduna. Lana 2024ko martxotik abendura 

bitarte egin zen, eta azken urteetan udalerriko erretiratuen elkarteekin egindako lanaren 

emaitza du jatorri.  

Bizipozen eta Pasaiako Gizarte Zerbitzuen Sailaren eta Pasaiako erretiratuen elkarteen 

arteko harremana 2018an hasi zen, elkarte bakoitzaren beharrak identifikatzeko aukera 

eman zuen prestakuntza-ikastaroa eman zenean.  

Aurrekoaren ondorioz, 2019. urtean erakunde bakoitzari aholkularitza teknikoa emateko 

aukera planteatu zen, eta jarraitutasuna eman zitzaion 2020an pandemia iritsi zen arte. 

Harrera ona izan zuenez gero, elkarteek berriz ateak ireki zituztenean, laguntza teknikoa 

emateari ekin zitzaion ostera, eta 2022an eta 2023an zerbitzu hori eskaintzen jarraitu zen, 

banakako laguntza teknikoaren, hiru hilean behingo bileren eta lau elkarteen baterako 

dinamizazioaren bidez. 

1.2. Pasaiako errealitatea 

Pasaia Gipuzkoako udalerri bat da, probintziaren ekialdeko kostaldean kokatua, 

Donostiatik kilometro gutxira. 11,34 km2-ko azalera du, eta 16.649 biztanle (Euskadi 

Turismoa, 2020; Pasaiako Udala, datarik gabe). 

1. irudia. Pasaiako lurralde-kokapena. 

 

 

 

 

 

 

Iturria: Pasaiako Udala (datarik gabe) 

Historikoki Pasajes izena izan du, eta Portuaren inguruan sortu eta garatu da. Inguru 

horretan kokatuta daude, Pasaiako lau barrutiak ez ezik, Lezo eta Errenteriako udalerriak 

eta Donostia bera ere (ikusi 1. irudia).  

Pasaiako lurralde-konfigurazioak nahasmena sorraraz dezake, entitate juridiko-

administratibo bakarra lurralde-jarraitutasunik gabeko lau barrutitan banatuta baitago 

(Pasaiako Udala, datarik gabe). 

Gainera, azpimarratu beharra dago udalerria Donostiako Eremu Funtzionalean txertatuta 

dagoela. Eremu horren barruan, Donostiaren eta Errenteriaren arteko hiri-continuumean 

dago. Lurralde Antolamenduaren Gidalerroetan, Hiri Eremu Integraltzat hartzen da 

continuum hori (Pasaiako Udala, datarik gabe).  

2. irudia. Pasaiako lurralde-konfigurazioa. 

 

Iturria: Pasaiako Udala (datarik gabe) 

Arestian adierazi dugunez, Pasaiak lau biztanlegune ditu: Donibane eta San Pedro, 

marinel-girokoak, eta Pasai Antxo eta Trintxerpe, hiri-girokoak. Lau herri horiek lur 

malkartsu eta menditsu batean daude, Ulia eta Jaizkibel mendien artean, Pasaiako 

badiaren bi aldeetan. Senadi horretan dago Gipuzkoako merkataritza-porturik 

garrantzitsuena (Euskadi Turismoa, 2020). 

Ondoren adieraziko ditugun barruti bakoitzeko azalerak etorkizunean egiten diren 

aldaketei lotuta daude, eta, nolanahi ere, gutxi gorabeherakoak dira. Kontuan hartu behar 

da oraindik zehazteko dagoela udalerri mugakideekiko lurralde-mugaketa, Pasaiako 

Udalak udalerriko lurralde-mugak berrikusteko ekimen bat abiarazi baitu. Izan ere, berriki 

egin diren ikerketa historiko batzuen arabera, Pasaiari lurralde-banaketa handiagoa 

dagokio, eta gaur egun beste administrazio batzuei adskribatuta agertzen diren lur batzuk 

Pasaiakoak dira. Auzi horri Mugen Gatazka deitzen zaio (Pasaiako Udala, datarik gabe).  

Ondoren, biztanleriaren banaketa eskainiko dugu auzoz auzo (biztanleria osoa eta 

65 urtetik gorako biztanleak). 

1. taula. Biztanleria osoaren eta 65 urtetik gorako biztanleen banaketa auzoz auzo. 

BARRUTIA BIZTANLERIA 
GUZTIZKO 

BIZTANLEEKIKO %-A 
65 URTETIK 
GORAKOAK 

65 URTETIK GORAKO 
BIZTANLEEKIKO %-A 

TRINTXERPE 6.036 % 36,25 1.310 % 21,7 

ANTXO 5.368 % 32,24 1.121 % 20,88 

SAN PEDRO 3.063 % 18,39 719 % 23,47 

DONIBANE 2.182 % 13,10 510 % 23,37 

GUZTIRA 16.649 % 100 3.660 % 20,18 

Iturria: Pasaiako Udala1 (2024). 

Pasaiako udalerrian, 16.649 biztanle daude guztira. Haietatik, 3.660 65 urtetik gorakoak 

dira; hots, guztien % 20,18. Datu horren arabera, adineko biztanleria talde esanguratsua 

da demografiari dagokionez, eta inplikazio argiak ditu zainketei, irisgarritasunari eta parte-

hartze komunitarioari lotutako politikak diseinatzeko garaian. 

Barrutien araberako egitura demografikoari buruzko analisiak alde nabarmenak agertzen 

ditu, termino absolutuetan zein erlatiboetan. San Pedrok du udalerriko batez besteko 

adinik handiena, eta, haren atzetik, Donibane eta Trintxerpe doaz. Antxo, berriz, barrutirik 

gazteena da, baina bertako batez besteko adina ere handi samarra da, Pasaiako zahartze-

joera orokorrari jarraikiz. Termino absolutuetan Trintxerpek eta Antxok adineko gehienak 

badituzte ere, Donibanek eta San Pedrok agertzen dute zahartze erlatiboaren mailarik 

handiena, eta horrek iradokitzen du eremu bakoitzeko berezitasun soziodemografikoetara 

egokitutako erantzunak behar direla. 

Bestalde, Pasaiako biztanleriaren piramideak (ikus 1. grafikoa) profil zahartu eta 

erregresibo bat agertzen du argi eta garbi. Profil horren ezaugarri nagusiak 65 urtetik 

gorako pertsonen proportzio handia (% 20 ingurukoa) eta gazteen oinarri estua dira. 

Egitura horrek testuinguru garatuen berezko biztanleria-eredua islatzen du, jaiotza- eta 

heriotza-tasa baxuekin eta oso hazkunde natural mugatuarekin (Pasaiako Udala, 2024).  

 

1 Pasaiako Udalak 2024ko abenduaren 31n emandako informazioa. 



 

 
5 

1. grafikoa. Pasaiako biztanleriaren piramidea. 

 

Iturria: Pasaiako Udala (2024). 

Ikus daitekeenez, datuek erakusten dute adin-talderik ugariena 40-60 urtekoena dela, eta 

horrek iragartzen du datozen urteetan zahartzeak gora egingo duela etengabe, kohorte 

horiek adin handiagoetara iritsi ahala. 

Batez besteko adinari dagokionez, pixkanaka gora doala ikus daiteke. Izan ere, azken 

hamarkadan urtebete baino gehiago igo da batezbestekoa, eta horrek berretsi egiten du 

Pasaian gertatzen ari den zahartze-prozesu bizkorra (Pasaiako Udala, 2024). Gainera, 

sexuaren araberako aldeak ikusten dira: emakumeen batez besteko adina gizonena baino 

bi edo hiru urte handiagoa da, baina badirudi aldea jaisten ari dela pixkanaka (Pasaiako 

Udala, 2024).  

2. METODOLOGIA 

Arestian aipatu dugunez, Pasaiako biztanleen % 20,18k 65 urte baino gehiago dituzte. 

Diagnostiko honen bidez, kolektibo horren errealitatea ezagutu eta beharrak eta interesak 

identifikatu nahi dira.  

Ondoren, erabilitako metodologia azalduko dugu, helburuak, prozedura, faseak eta 

garatzeko erabilitako teknikak zehaztuta.  

2.1. Helburuak 

Helburu nagusia da udalerrian bizi diren 65 urtetik gorako pertsonen bizi-baldintzen 

azterketa eta diagnostikoa egitea. Horretarako, helburu hauek planteatzen dira:  

• 65 urtetik gorako pertsonen beharrak eta interesak ezagutzea. 

• 65 urtetik gorako pertsonei zuzendutako zerbitzuak aztertzea. 

• Erretiratuen elkarteetako batzordeak berritzeko kide berriak identifikatzea eta 

biltzea. 

Azken batean, azterketa honen helburua da Pasaiako 65 urtetik gorako pertsonen 

dinamika ezagutzea. Zehazki, haien bizi-baldintzen ebaluazioa egin nahi da, bai eta 

dauden baliabideak haien beharretara egokitzen diren ikusi eta talde horren eskariak zein 

diren jakin ere. 

2.2. Metodologia 

Diagnostikoaren metodologia mistoa izan da: alde batetik, bigarren mailako iturrietako 

informazioa bildu eta aztertu da eta, bestetik, foku-taldeak osatu dira herritarrekin. 

• Bigarren mailako iturrietako informazioa bildu eta aztertzea 

Informazioa berrikusi, bildu eta aztertzeko, bigarren mailako iturriak aztertu dira, eta, horri 

esker, udalerriaren inguruan eskuragarri dagoen informazio guztia bildu da, bai alderdi 

soziodemografikoei buruzkoa, bai bertan esku hartzen duten eragileei eta garatzen ari 

diren programei buruzkoa. 

Informazio-bilketa horren bidez, mapa eguneratu bat egin nahi izan da, batez ere alderdi 

hauen inguruan: 

• Tokiko zerbitzuak, baliabideak eta prestazioak.  

• 65 urtetik gorako biztanleriak azken 20 urteetan izan duen bilakaera, termino 

absolutuetan zein ehunekoetan. 

• Bakarrik bizi diren 80 urtetik gorako pertsonen bilakaera, termino absolutuetan 

zein ehunekoetan. 

• Zahartze-indizea: (>60ko biztanleria/Guztizko biztanleria) * 100. 

• Gainzahartze-indizea: (>85ko biztanleria)/(Guztizko biztanleria) * 100. 

Era berean, Pasaiako Udaleko arloek aktiboki lagundu zuten berrikuspen bibliografikoaren 

prozesuan, eta informazio garrantzitsua eman zuten tokiko testuinguruari, eskuragarri 

dauden baliabideei eta abian dauden udal-jarduketei buruz. Laguntza hori funtsezkoa izan 

da dokumentu-azterketa udalerriko errealitatera egokitutako ikuspegi eguneratu batekin 

osatzeko. 

• Foku taldeak 

Bost eztabaida-talde antolatu ziren, adinekoei zuzendutako zerbitzuak emateko eta 

zerbitzu horiez zuzkitzeko zereginean inplikatutako eragileen ikuspegi integrala lortzeko. 

Saio horietan, hainbat profiletako esperientziak, beharrak eta proposamenak bildu ahal 

izan ziren. Era berean, Udaleko talde tekniko eta politikoak aktiboki lagundu zuen 

prozesuan, eta bere ezagutzaren eta erakunde-ikuspegiaren ekarpena egin zuen. 

Topaketak deialdi irekian egin ziren, eta nahi izan zutenek hartu zuten parte foku-talde 

horietan. Horretarako, Pasaiako gizarte-eragileen mapa egin zen; haien artean, honako 

hauek nabarmentzen dira: erretiratuen lau elkarteak, emakumeen elkartea, Adinkide, 

Nagusilan, Hurkoa eta ahalduntze-eskola. Elkarrekin eta koordinatuta, Udala eta Bizipoz 

harremanetan jarri dira eragile horiekin, foku-taldeen helburuaren berri emateko, helburu 

hori azaltzeko eta talde horietan parte hartzera gonbidatzeko. 

Foku-talde horietan, dinamika hauek egin ziren, Pasaiako adinekoen interesak eta 

beharrak identifikatzeko: 

1. Adinekoen pertzepzioa Pasaian. 

2. Pasaiako zerbitzu soziosanitarioak. 

3. Pasaiako adinekoei zuzendutako eskaintza (kultura, hezkuntza, aisia, kirola, 

teknologia berriak eta abar). 

4. Belaunaldien arteko harremanak. 

5. Nahi gabeko bakardadea. 



 

 
8 

6. Pasaiako erretiratuen elkarteak aurrean dituen erronkak. 

7. Pasaiako gizarte-eragileek aurrean dituzten erronkak. 

8. Pasaiako hobetzeko arloak. 

2 orduko 5 bilera presentzial egin ziren, herritarren topaketen bidez informazioa biltzeko. 

Lekuari dagokionez, Pasaiako lau barrutietan egin ziren: Antxon, Trintxerpen, San Pedron 

eta Donibanen. Topaketa horietako lau erretiratuen zentroetan bertan egin ziren, eta beste 

bat, berriz, Trintxerpeko Alkateordetzan. Horri esker, herritarrek eta kanpoko eragileek 

parte hartzeko aukera izan zuten.  

Ondorengo irudian, arestian adierazitako gaiak landu zituzten foku-taldeen bileren 

egutegia eta datak daude jasota.  

3. irudia. Foku-taldeen bileren egutegia eta datak. 

 

Iturria: norberak egina. 

✓ Maiatzaren 27an, 17:00etatik 19:00etara. Antxo. Aztertutako gaiak arestian 

aipatutako zortzi arloei lotuta daude.  

✓ Ekainaren 6an, 17:00etatik 19:00etara. Trintxerpe. Aztertutako gaiak arestian 

aipatutako zortzi arloei lotuta daude. 

✓ Urriaren 14an, 17:00etatik 19:00etara. San Pedro. Aztertutako gaiak arestian 

aipatutako zortzi arloei lotuta daude. 

✓ Urriaren 28an, 17:00etatik 19:00etara. Donibane. Aztertutako gaiak arestian 

aipatutako zortzi arloei lotuta daude. 

✓ Azaroaren 28an, 16:30etik 18:30era. Alkateordetza. Aztertutako gaiak arestian 

aipatutako zortzi arloei lotuta daude. 

Egutegia behean ageri diren irudien bidez ezagutarazi zen, modu bisualean. Kartel hori 

erretiratuen elkarteetako WhatsApp-taldeen eta Udalaren bitartez zabaldu zen. 

4. irudia. Foku-taldeen zabalkunde-kartelak. 

Iturria: norberak egina. 

Ildo horretan, hauxe izan da komunikazioaren esparruan, proiektuari buruzko informazioa 

lortzeko eta helarazteko jarraitutako estrategia: 

• Alde batetik, kartelak zabaltzea. Foku-taldeei buruzko informazioa kartelak 

diseinatu eta egitearen bidez zabaltzeko aukera sustatu da (ikus 4. irudia). 

• Bestetik, prentsa-oharrak zabaltzea. Herrian proiektua abian jarri zela 

jakinarazteko, hiru prentsa-ohar egin ziren, proiektuaren helburua eta metodologia 

azaltzeko eta herritarrak parte hartzera gonbidatzeko. Prentsa-ohar horiek 

komunikabideei zabaldu zitzaizkien (ikus 5. irudia). 

5. irudia. Proiektua aurkezteko prentsa-oharra. 

 

Iturria: norberak egina. 

3. DIAGNOSTIKOA 

3.1. Parte-hartzea 

Topaketetan, herritarren parte-hartzea funtsezkoa izan da diagnostikoa egiteko. 

3.1.1. Foku-taldeetan izandako parte-hartzea 

Herritarren topaketen bitartez informazioa biltzeko, bilerak egin ziren erretiratuen 

elkarteetan edo udal-espazio publikoetan. Bilera bakoitzean, Bizipozeko bi profesional 

bildu ziren espazio horien erabiltzaileekin eta herritarrekin, oro har. Azterketa barrutiko 

erreferentziazko gizarte-langilearekin, Naiara Lasarekin (Pasaiako erretiratuen elkarteen 

arduraduna den gizarte-langilearekin) batera egin zen, eta Gizarte Ekintzako Informazio 

Batzordeko lehendakariarekin eta zinegotziarekin. 

2. grafikoa. Parte-hartzaileen banakapena, sexuaren arabera. 

 

Iturria: norberak egina. 

Hortaz, 88 pertsonak hartu zuten parte herritarren topaketetan. Aurreko grafikoan ikusten 

denez, nabarmentzekoa da generoaren arabera alde handiak egon zirela parte-hartzean. 

Hala, parte-hartzaile guztien % 65,9 emakumeak ziren, eta soilik % 34,1 gizonak. 

Ondorengo taulan, egindako topaketa bakoitzaren banakapena agertzen da.  

% 65,9

% 34,1

0%0%

Emakumeak Gizonak

2. taula. Herritarren topaketeta bakoitzeko parte-hartzaileak. 

Antxoko Erretiratuen Elkartea 24 pertsona (16 emakume eta 8 gizakume) 

Tritxerpeko Erretiratuen Elkartea 14 pertsona (9 emakume eta 5 gizakume) 

San Pedroko Erretiratuen Elkartea   13 pertsona (9 emakume eta 4 gizakume) 

Donibaneko Erretiratuen Elkartea   20 pertsona (14 emakume eta 6 gizakume) 

Herritarrak, Alkaterordetza, Trintxerpe 17 pertsona (10 emakume eta 7 gizakume) 

 

Iturria: norberak egina. 

Herritarren topaketetako emakumezko eta gizonezko parte-hartzaileen arteko alde handi 

horiek erraz uler daitezke; izan ere, adinekoen gizarte-guneetara joan diren pertsona 

gehienak emakumeak dira, eguneroko batez besteko bertaratzearen arabera. 

3.2. Emaitzak 

Ondoren, bigarren mailako iturrien informazioaren bilketa eta azterketaren eta 

herritarrekiko topaketen konbinazioaren bidez lortutako emaitza nagusiak azalduko 

ditugu. 

6. irudia. Diagnostikoaren azterketa-arloak. 

 

Iturria: norberak egina. 

Lehen hiru gaiek (Adinekoen pertzepzioak, belaunaldi arteko harremanek eta nahi gabeko 

bakardadeak) nagusiki pertsonen irudian, pertzepzioan eta ongizate subjektiboan eragina 

duten gizarte- eta kultura-inguruneko hainbat elementu islatzen dituzte.  

Hurrengo bi gaietan (zerbitzu soziosanitarioak eta adinekoei zuzendutako eskaintza), 

hirian eskuragarri dauden laguntza- eta osasun-arloko gizarte-zerbitzuen eta kultura-, 

kirol- eta aisialdi-arloko baliabideen eta eskaintzaren ezaugarriak biltzen dira, eta 

herritarrek nola erabiltzen eta ezagutzen dituzten aztertzen da. Izan ere, alderdi horiek 

eragin handia dute osasunaren eta parte-hartze sozialaren sustapenean.  

Azken hiru arloak erronkei eta hobekuntza-arloei lotuta daude, eta udalerrian hobetu edo 

aldatu beharreko alderdi guztiak, eta hori lortzeko proposamenak, aztertzeko aukera 

ematen dute. 

3.2.1. Adinekoen pertzepzioa Pasaian 

Adinekoen inguruko pertzepzioak, portaerak eta errespetu-jarrerak alderdi bereziki 

garrantzitsuak dira, bai haien ongizate sozial eta psikologikoa sustatzeko, bai udalerriaren 

lagunkoitasunerako.  

Errespetuak funtsezko zeregina betetzen du adinekoen ongizatean; izan ere, zuzeneko 

eragina du haien autoestimuan, bizi-kalitatean eta gizarte-harremanetan, eta haien 

duintasuna, gaitasunak, ekarpenak eta eskubideak aitortzea dakar. Schaie-ren arabera 

(2005), baloratuta eta errespetatuta sentitzen diren pertsonek joera handiagoa dute 

zahartzearen inguruko ikuspegi positibo bat agertzeko eta gizartean aktiboki inplikatzeko. 

Gainera, adinkeria (hots, adinagatiko diskriminazioa) errealitate bat da, eta adinekoak 

bereziki har ditzake eraginpean. Gaur egun, zahartzearen inguruko estereotipo kaltegarri 

asko daude oraindik. Horrek eragina du adinekoen autorrealizazioan eta gizarte-

ongizatean.  

3.2.1.1. Elkarteetan egindako herritarren topaketen emaitzak  

Herritarren topaketetan lortutako emaitzek adinekoekiko tratu onaren eta errespetuaren 

pertzepzio orokorra islatzen dute. Hala ere, pertzepzio horiek auzoen arabera zehaztu 

behar dira; zeren eta, lurraldeen artean aldeak ikusten baitira eta, bereziki, adineko 

emakumeen kasuan diskriminazio-esperientzia handiagoa aipatzen da. Hori dela eta, 

ondoren barrutien arabera taldekatuta aurkeztuko ditugu foku-taldeen topaketetan parte 

hartu duten pertsonen ekarpenen eta pertzepzioen emaitzak, haien azterketa errazteko. 

3. taula. Adinekoen pertzepzioaren inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO • Adinekoek pertzepzio orokor positiboa dute Antxoko barrutian. 

Ongi hartuta eta tratatuta sentitzen direla nabarmendu dute.  

• Adinekoei zuzendutako lagunkoitasun-programa baten beharra 

dagoela ikusten da, tratu ona are gehiago hobetzeko.  

• Jardueren eskaintza ez da ekitatiboa adinari dagokionez, eta ez 

dago behar bezain dibertsifikatuta Antxon. Adinekoentzako 

jarduerak elkarteak antolatzen dituenetara mugatuta daude, 

hala nola Adinekoen Egunera eta Haurraren Egunera.  

• Parte-hartzearen eta erabakiak hartzeko ahalmenaren inguruko 

pertzepzioa txikia da. 

TRINTXERPE • Adineko pertsonekiko errespetua eta tratu ona egokitzat hartzen 

dira oro har, baina hobetu beharreko arloak daude, hala nola 

zerbitzuen eskuragarritasuna eta parte-hartze aktiboa. 

• Adinekoen partaidetza hutsala da, eta erabakiak hartzeko 

gaitasuna ere bai. 

• Adinekoekiko errespetua ez da nahikoa baldintza jakin 

batzuetan. Laguntza egokirik ez dagoela ikusten da; adibidez, 

egokitzen denean adineko pertsona batzuek oinez eta taka-taka 

baten laguntzarekin igo behar izatea anbulatoriora, igogailua 

zerbitzuz kanpo dagoelako. 

SAN PEDRO • Aldeak daude adinekoen eta haiekiko errespetuaren inguruko 

pertzepzioan. Batzuek diote adinekoak kontuan hartzen direla, 

eta beste batzuen ustez, berriz, adinekoak adinaren arabera 

tratatzen dira, horri lotutako diskriminazioekin. 

• Azpimarratu denez, emakumeen kasuan handiagoa da 

diskriminazio-tratua. 

DONIBANE • Donibaneko barrutian, adinekoen pertzepzio orokorra positiboa 

da, eta errespetua eta tratu ona ditu ezaugarri bereizgarri. 

Iturria: norberak egina. 
 

3.2.1.2. Herritarrekiko topaketaren emaitzak 

Herritarrek adinekoen pertzepzioari eta haiei eskainitako tratuari lotutako kezkak 

identifikatu dituzte. 

Alde batetik, herritarrek hautematen dute ez zaiela behar besteko arretarik eskaintzen 

adinekoen beharrei, eta aplikatzen den ikuspegia inplementazio eraginkorrik gabeko 

promesa huts batzuetara mugatuta geratzen dela. Tratu orokorra negatiboa ez dela 

badirudi ere, zenbaitetan zailtasunak daude emandako informazioa ulertzeko, eta horrek 

zaildu egiten du interakzioa. 

Herritarrek, halaber, bakarrik bizi diren eta etxean laguntzarik ez duten adineko askoren 

egoera nabarmendu dute, bereziki oinarrizko zerbitzuen (hala nola berokuntzaren) kostuei 

aurre egin ezin dieten adinekoena.  

  

• Banketxeetan jendeari arreta eskaintzeko ordutegia mugatzeak 

eragin negatiboa izan dezake adinekoekiko errespetuan eta 

begirunean, kontuan hartu behar baita askotan denbora gehiago 

behar izaten dutela beren kudeaketak egiteko.  

• Ordutegi malguago batekin edo arreta bereziarekin, adinekoak 

baloratuta eta errespetatuta sentitzea berma liteke, izapideak 

merezi duten pazientzia eta ardurarekin egiteko aukera izango 

bailukete. 

3.2.2. Pasaiako zerbitzu soziosanitarioak 

Gizarte- eta osasun-zerbitzuak ongizate-estatuaren funtsezko zutabeak dira. Eskualde 

bateko osasun-sistemak eta gizarte-zerbitzuek pertsonen osasuna eta independentzia 

bermatzeko funtsezko laguntza-egitura osatzen dute. Baliabide horien eskuragarritasuna, 

garapena, ezagutza eta erabilera funtsezkoak dira udalerri inklusibo eta lagunkoi baten 

funtzionamendu egokirako (Tomasena et al., 2014). 

3.2.2.1. Gizarte-zerbitzuak 

Pasaiako gizarte-zerbitzuak herritar guztientzat eskuragarri dauden baliabide publikoak 

dira, udalerriko gizarte-zerbitzuen sistema integralean sartzeko lekua (Pasaiako Udala, 

datarik gabe). Gizarte-zerbitzuen antolamendu-egitura Gizarte Ekintzako Sailaren mende 

dago, eta ondorengo organigramaren bidez irudikatzen da —erantzukizun teknikoen 

hierarkia eta zinegotzi ordezkariaren gainbegiratzepean duen banaketa islatzen ditu—. 

7. irudia. Pasaiako gizarte-zerbitzuen organigrama. 

 
Iturria: Pasaiako Udala2. 

Gizarte Zerbitzuen sistema bi arlo nagusitan egituratuta dago: Oinarrizko Gizarte 

Zerbitzuak eta CIP Zerbitzu Espezifikoak. Bereziki, oinarrizko gizarte-zerbitzuetatik 

eskaintzen zaie arreta diagnostiko honen xede diren biztanleei; hots, 65 urtetik gorako 

 
2 Pasaiako Udalak emandako informazioa. 

pertsonei. Zerbitzu horien artean, hainbat programa eta txosten sozialen inguruko 

informazio-zuzkidura, balorazioa, orientazioa, kudeaketa eta izapidetzea daude. Horrez 

gain, gizarte-zerbitzuen antolamendua funtsezko hiru arlotan banatuta dago: (i) 

Berdintasuna, (ii) Migrazioa eta aniztasuna, eta (iii) Programak eta zerbitzuak. 

• Antolamendua eta adinekoentzako arreta 

Gizarte Ekintza Sailak adinari eta barrutien araberako lurralde-banaketari lotutako 

irizpideak kontuan hartuta egituratzen du bere esku-hartzea. Barruti bakoitzean gizarte-

laneko bi profesional izendatzen dira: 60 urtetik beherako pertsonentzako arretaren 

arduradun bat eta adin horretatik gorako pertsonekiko esku-hartzean espezializatutako 

beste bat. Azken talde horrek erreferentziazko gizarte-langile bat du barruti bakoitzean, 

eta horrek arreta espezializatua, jarraitua eta kolektibo horren premia espezifikoetara 

egokitua bermatzen du. 

Zerbitzua modu deszentralizatuan ematen da, San Pedron eta Trintxerpen, Donibanen eta 

Antxon kokatutako hiru egoitzatan. Horri esker, eskuragarritasuna eta hurbiltasuna 

errazten zaie herritarrei. Aurrekoak agerian uzten du 60 urtetik gorako pertsonentzako 

arreta Gizarte Ekintza Sailaren funtsezko eginkizuna dela, eta arreta berezia jartzen dela 

hauskortasun- edo mendekotasun-egoeran dauden edo premia konplexuak dituzten 

gizabanakoengan. 

• Zainketa-ereduaren berrikuntza 

2018. urteaz geroztik, Pasaiako Udala, Gipuzkoako Foru Aldundiaren babesarekin, iraupen 

luzeko zainketen eredua eraldatzeko prozesua ari da bultzatzen, erantzun integralagoa, 

hurbilagoa eta adinekoen behar aldakorretara egokituagoa emateko. 

Prozesu hori Pasaiako Zainketen Ekosistema (edo Pasaia Zaintza HerriLab) izenekoaren 

barruan egiten da gaur egun. Toki-izaerako proiektu berritzailea da, hauskortasun- eta/edo 

mendekotasun-egoeran dauden adinekoentzako arreta eta laguntza hobetzera bideratua 

eta pertsonen ohiko ingurune komunitarioan esku hartzeari lehentasuna ematen diona. 

Ekosistemak sustatzen duen zainketa-ereduak pertsona du ardatz, prebentzio-ikuspegi 

komunitario eta integral bati jarraitzen dio, eta zerbitzu publikoen arteko koordinazioan eta 

udalerriko gizarte- eta komunitate-eragileekiko lankidetzan oinarrituta dago. 

Esku hartzeko eredu horrek Udalak berak beste eragile publiko batzuekin eta hirugarren 

sektoreko beste eragile batzuekin koordinatuta kudeatutako gizarte- eta komunitate-

baliabideen sare bat du oinarri. Ondorengo taulan, Gizarte Ekintza Sailak kudeatutako 

baliabide nagusiak jasotzen dira. Baliabide horiek Pasaiako Zainketen Ekosistemaren 

euskarri operatiboa dira: 

4. taula. Gizarte Ekintza Sailak kudeatutako baliabideak. 
 

BALIABIDEA HARTZAILEAK PLAZA-KOP. 

Hauskor programa 
Hauskortasun-egoerak detektatzera 
eta goiz esku hartzera bideratua. 

 

Eguneko arretako zerbitzua 
Etxeko ingurunetik kanpoko arreta 
profesionala. 

12 plaza 
(Donibane) 

Etxez etxeko laguntza-
zerbitzua 

Laguntza indibidualizatua etxean. 127 pertsona 

Erretiratuen elkarteak 

Barruti bakoitzeko bat. Lankidetza 
publiko-komunitarioko eredu bat 
ezarri da Udalaren eta lau elkarteren 
artean, hitzarmenen, dirulaguntzen 
eta jardueren baterako garapenaren 
bidez. 

 

Alokairuko apartamentuak 
adinekoentzat 

Bizitegi-autonomia sustatzera 
bideratuak. 

14  
apartamentu 

Orientazio juridikoko 
zerbitzua migratzaileentzat 

Lege-aholkularitza espezializatua.  

Laguntza-produktuak 
mailegatzeko zerbitzua 

Eguneroko bizitzarako laguntza 
teknikoen aldi baterako lagapena. 

 

Koordinazio soziosanitarioko 
mahaiak 

Udalaren eta tokiko osasun-zentroen 
arteko baterako lanerako espazioak. 
Erorikoak prebenitzeko lantegiak, 
informazio-saioak eta jarraipen-
bilerak eskaintzen dituzte. 

 

Gizarte-larrialdiko 
egoeretarako udal-
dirulaguntzak 

Laguntza ekonomikoa 
zaurgarritasun-egoeren aurrean. 

 

Gipuzkoako Farmazialarien 
Elkargo Ofizialarekiko 
hitzarmena 

Lankidetza esparru soziosanitarioan.  

 
Iturria: Pasaiako Udala (datarik gabe). 

Etxebizitzaren esparruan, hainbat erakundek funtsezko funtzioak betetzen dituzte 

udalerriaren barruan. Haien artean, Olibeten (Errenteria) dagoen Oarsoaldeko Eskualde 

Bulegoa nabarmentzen da, Eusko Jaurlaritzak etxebizitzak birgaitzeko sustatzen dituen 

laguntzak kudeatzeaz eta izapidetzeaz arduratzen dena. Era berean, auzotarren 

arretarako bulego bat gaitu da gaur egun Europako funtsen eta Eusko Jaurlaritzaren 

finantzaketaren bidez birgaitzeko prozesuan dagoen Francisco Andonaegi kalearen 



 

 
19 

(Trintxerpe) inguruan. Baliabide horren helburua da eremu horretako hiri- eta bizitegi-

hobekuntzako prozesuei lotutako izapideak erraztea. 

Era berean, Pasaian hirugarren sektoreko erakunde ugari dago, eta askotariko esparruetan 

dihardu: emakumeak, migratzaileak eta gutxiengo etnikoak, gizarte-inklusioa, lankidetza, 

desgaitasuna, adinekoak eta biztanleria orokorra. Edonola ere, Pasaian adinekoei 

zuzendutakoak azpimarratu behar dira, ondorengo taulan ageri denez: 

5. taula. Adinekoei zuzendutako erakundeak eta programak. 

Iturria: Pasaiako Udala (datarik gabe)3. 

Gaur egun, adinekoen arreta eta jarraipenaren esparruko erakunde arteko koordinazioa bi 

kanal formalen bidez egituratzen da nagusiki. Alde batetik, hileko bilerak egiten dira barruti 

bakoitzean lehen mailako arretako zentroekin. Topaketa horietan, batera lantzen dira 

ekintza espezifikoen plangintza eta garapena eta esku-hartze partekatua edo zaintza 

jarraitua behar duten kasuen banakako jarraipena. Halaber, hileko koordinazio-bilerak 

egiten dira Hauskor programarekin. Bilera horiek kalteberatasun-egoeran dauden 

adinekoen identifikazioa eta arreta dute ardatz. 

Adierazi beharra dago gaur egun bi bide horiek direla formalki ezarritako koordinazio-gune 

bakarrak. Dinamika horietatik kanpo, gaur egun ez dago beste udal-zerbitzu batzuekin edo 

beste sail edo erakunde batzuekin koordinatzeko inolako akordio sistematizaturik. 

  

 
3 Pasaiako Udalak emandako informazioa. 

BALIABIDEA HARTZAILEAK AUZOA 

ADINKIDE 
Nahi gabeko bakardadean dauden 
adinekoentzako akonpainamendua 

Trintxerpe 
San Pedro 

NAGUSILAN 
Nahi gabeko bakardadean dauden 
adinekoentzako akonpainamendua 

Trintxerpe 
San Pedro 

OK etxean 

Mendeko adineko senitarteko bat etxean 
zaintzen duten pertsonei —beren bizi-
kalitatea hobetzeko eta zaintzaren 
eguneroko jarduna errazteko— 
zuzendutako laguntza-programa da. 

Trintxerpe 
Donibane 
Antxo 
San Pedro 

SENDIAN 
Zaintzaileei zuzendutako laguntza- eta 
orientazio-zerbitzua. 

3.2.2.2. Osasun-zerbitzuak 

Pasaiako udalerriak eskaintzen duen osasun-sistema anbulatorio nagusi batek (Pasai San 

Pedroko anbulatorioak) eta bi osasun-zentrok (Pasai Donibaneko osasun-zentroak eta 

Pasai Antxoko osasun-zentroak) osatzen dute (Osakidetza, datarik gabe). Zentro horietan, 

lehen mailako arreta-zerbitzua eskaintzen dute medikuek zein erizainek):  

• Pasai San Pedroko anbulatorioa, anbulatorio nagusitzat hartua (Marinel kalea 1, 

20110 Pasaia, Gipuzkoa). 

• Pasai Donibaneko osasun-zentroa (Donibane 15). 

• Pasai Antxoko osasun-zentroa (Eskalantegi kalea 68). 

Fakultatiboek, erizainek, errehabilitazioko medikuek eta psikiatriako medikuek baloratu 

dutenez, herritarren bizi-kalitatea eta ongizate integrala hobetzeko, komeni da jarduera 

fisikoari edo kirolari lotutako ohiturak aldatzea (Pasaiako Udala, datarik gabe).  

Horri dagokionez, Jarduera Fisikoaren eta Kirolaren Orientazio Zerbitzua dago udalerrian. 

Zerbitzu hori herritar guztiei zuzenduta dago, eta zuzeneko kontsultak zein ikastetxeetatik, 

anbulatorioetatik, kirolguneetatik eta gizarte-zerbitzuetatik egiten diren deribazioak 

ahalbidetzen ditu, orientatzaile adituak, pertsona bakoitzaren profilaren arabera eta eremu 

bakoitzeko baliabideak eta zerbitzuak kontuan hartuta, pertsonaren premietara ondoen 

egokitzen den jarduera fisikoaren plangintza gomenda dezan eta, horren bidez, pertsonak 

bizitza aktiboagoa eta osasungarriagoa izan dezan (Jarduera Fisikoaren eta Kirolaren 

Saila, datarik gabe). 

DONOSTIALDEKO ESIak (2025) 2019tik 2024ra bitartean bildutako datuei esker, 

adinekoek osasun-sistema baliatzeko aukeran eta adinekoen eguneroko osasun-arreta 

osatzen duten preskripzio medikoko patroietan eragina duten dinamika jakin batzuk 

identifikatu ahal izan dira. 

Lehen mailako arretako zerbitzuen erabilerari dagokionez, egiaztatu da adinak eta sexuak 

eragin nabarmena dutela medikuarengana joateko maiztasunean. Adineko emakumeek 

intentsitate handiagoarekin erabiltzen dituzte zerbitzu horiek, eta baliteke hori lotuta 

egotea zainketa jarraituen eskaera handiagoarekin eta premia fisiko eta emozionalen 

agerikotasun handiagoarekin. Hala ere, 2021etik aurrera, arreta medikoaren erabilerak oro 

har behera egin duela hauteman da, batez ere adinik handieneko taldeetan 

(DONOSTIALDEKO ESIa, 2025).  

Baliteke aldaketa hori zerbitzuak baliatzeko aukera mugatzen duten hainbat egitura-

faktorerekin lotuta egotea, hala nola zerbitzu horien gero eta digitalizazio handiagoarekin, 

lehen mailako arretaren berrantolaketarekin edo oztopo sozial eta teknologiko 

espezifikoekin. Adibidez, pandemiaren ondoren medikuarekin egoteko hitzorduak kudeatu 

eta esleitzeko ezarritako prozedurak erronka berezia izan dira adinekoentzat, oztopo 

horiek neurriz kanpo kaltetzen baitituzte. 

Bilakaera horrek galdera garrantzitsuak planteatzen ditu zerbitzuak eskuratzeko 

ekitatearen inguruan: adinekoak behar duten arreta jasotzen ari dira benetan?, ala osasun-

sistemara jotzeko duten ahalmena murrizten duten oztopo isilak dituzte aurrean? Zantzu 

horiek zerbitzuak biztanle-talde horren (eta, bereziki, zaharrenen) errealitate zehatzetara 

egokitzeko beharrari buruz gogoeta egitera bultzatzen dute. 

Bestalde, sendagaiak kontsumitzeko ohiturek adinekoen osasun-egoera nolakoa den eta 

haien zaintza-beharrei nola erantzuten zaien erakusten digute. Garrantzirik handiena min 

kronikoaren tratamenduari, arazo emozionalei eta zahartzearen berezko gaixotasunei 

(kardiobaskular edo metabolikoei, adibidez) ematen zaie. Alderdi horretan ere alde 

handiak ikus daitezke gizonen eta emakumeen artean. Adibidez, badirudi emakumeek 

maizago jasotzen dituztela mina, antsietatea edo depresioa arintzera bideratutako 

tratamenduak. Horren arrazoia izan daiteke sintoma horiek neurri handiagoan 

jakinarazten dituztela edota osasun-sistemak haiekiko sentsibilitate diagnostiko 

handiagoa agertzen duela. Gizonek, berriz, hein handiagoan jasotzen dituzte gaixotasun 

kardiobaskularrei (hala nola hipertentsioari edo diabetesari) lotutako tratamenduak 

(DONOSTIALDEKO ESIa, 2025). 

Genero-desberdintasun horiek, patroi biologiko desberdinak ez ezik, gizonek eta 

emakumeek beren ondoeza sentitzeko eta komunikatzeko duten moduan eta sistemak 

erantzuteko duen moduan eragiten duten faktore soziokulturalak ere islatzen dituzte.  

3.2.2.3. Elkarteetan egindako herritarren topaketen emaitzak 

Oro har, gizarte-zerbitzuen balorazioa ona da, batez ere informazioari eta orientazioari 

dagokienez, baina badira hobetu beharreko arloak ere: baliabideei buruzko ezagutzarik 

eza eta azpiegitura gehiagoren beharra. Osasun-zerbitzuen arloan, detektatutako kezka 

nagusiak alderdi hauek ditu ardatz: langilerik eza, osasun-zentrorako irisgarritasun urria 

eta espezialitate medikoen eskaintza mugatua. Egoera horren ondorioz, denbora luzez 

itxaron behar izaten da, eta, askotan, herritarrak beste udalerri batzuetara joaten dira 

arreta egokia jasotzeko. 

Lortutako emaitzak zehazteko eta testuinguruan kokatzeko, parte hartu duten adinekoek 

egindako ekarpenak aurkeztuko ditugu ondoren, udalerriko erretiratuen zentro 

bakoitzaren arabera antolatuak. 

 



 

 

6. taula. Zerbitzu soziosanitarioen inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO Gizarte-zerbitzuak 

• Adinekoek udal-zerbitzuen inguruko pertzepzio eta balorazio positiboa agertu dute, eta arreta egokia eta orientazio 

eraginkorra jaso dutela nabarmendu dute. 

Osasun-zerbitzuak 

• Osasun-instalazioen balorazio positiboa jaso dute: anbulatorioko instalazioak egoera onean daude, batez ere 

barnealdean, baina garbiketa sakona egin behar da eraikinaren kanpoaldean. 

• Arretaren balorazioaren barruan, asteburuetako langilerik eza, arretarik eza eta ordutegia azpimarratu dituzte. 

• Asteburuetan eta arratsaldeetan osasun-arretarik ez dagoenez gero, bertakoek beste udalerri batzuetara jo behar izaten 

dute, eta horrek tokiko osasun-zerbitzuen estalduran dagoen gabezia islatzen du. 

• Pazienteari arreta eskaintzeko prozedurak balorazio negatiboa jaso du: erizainak baloratu behar du familiako 

medikuarengana bideratu behar den. 

• Anbulatorioa udalerriaren kanpoaldera eramateko aukera ari dira baloratzen, baina plazako orubean ere koka liteke, 

hirigunetik hurbilago egoteko. 

TRINTXERPE Gizarte-zerbitzuak 

• Adinekoek oso balorazio ona egin dute gizarte-zerbitzuen inguruan, eta jaso duten arreta bikaina nabarmendu dute. 



 

 

o Ez dago adinekoentzat eskuragarri dauden baliabide eta zerbitzuei buruzko informaziorik, eta hori oztopoa da 

baliabide eta zerbitzu horiek ezagutzeko eta baliatu ahal izateko: (i) eguneko zentrorik eza eta haren beharraren 

pertzepzioa, eta (ii) San Pedroko egoitza txiki geratu da.  

Osasun-zerbitzuak 

• Erretiratuen elkarteak jarraipenak egiteko, tentsioa hartzeko eta abarretarako erizain baten astean behingo zerbitzua 

ezartzea proposatu zuen, baina baztertu egin da aukera, osasun-zentroak eskaintzen baitu zerbitzu hori. 

SAN PEDRO Gizarte-zerbitzuak 

• Gizarte-zerbitzuek balioespen ona jaso dute.  

Balorazio bereziki ona jaso dute dirulaguntzei buruzko azalpenek eta mendekotasunaren inguruko balioespenak. 

• Zerbitzuei buruzko ezagutza handiagoa eskatu da. 

Osasun-zerbitzuak 

• Oso balorazio negatiboa egin da osasun-arretaren zein instalazioen inguruan. 

o Medikuntza-espezialitateak falta dira. Espezialista batengana joateko, Grosera joan beharra dago. 

o Urtebeteko itxaronaldiak daude espezialistekin egoteko. 

o Etxeko ospitalizazio-zerbitzuaren inguruan balorazio positiboa dago. 

o Familiako medikuntzako bi profesional daude. 



 

 

Iturria: norberak egina. 

o Osasun-zentroaren irisgarritasuna txarra da: (i) anbulantziara iristeko espaloiak maila bat du, (ii) igogailuak ez du 

zero kotarik eta (iii) anbulatorioaren inguruko bideetan zuloak daude, eta arriskuan jartzen dute anbulantziaren 

barruan doan pertsona. 

o Handia da portuko kutsadurak eragindako biriketako gaixotasunak dituzten biztanleen ehunekoa. 

DONIBANE Gizarte-zerbitzuak 

• Gizarte-zerbitzuak ondo baloratu dituzte noizbait erabili dituztenek.   

• Baliabideei buruzko azalpen-solasaldiak egin dira, eta gizarte-zerbitzuei buruzko ezagutzaren pertzepzio desberdinak 

daudela ikusi da. 

• Telelaguntza izapidetzeko itxaronaldiak luzeak dira. 

Osasun-zerbitzuak 

• Anbulantziarekin alde zaharrera joateko sarbidea eta anbulatorioan auto partikularrentzat dagoen aparkalekua hobetu 

egin dira, baina espazio gutxi dago oraindik (6 espazio). 

• Familiako medikuarekin ordua hartzeko izapideak bizkor egiten dira, baina espezialitateen kasuan luzeagoak dira 

itxaronaldiak. 

• Ez dago etengabeko arretako gunerik (EAGrik).  

• Zerbitzu hori Lezorekin partekatzen da, eta, asteburuetan, Errenteriara joan beharra dago. 

3.2.2.4. Herritarrekiko topaketen emaitzak  

Herritarrek ondorengo hiru alderdiak nabarmendu dituzte gizarte-zerbitzuen esparruaz. 

Alde batetik, baliabideen eta gizarte-zerbitzuen inguruko ezjakintasuna. Biztanleek 

adierazi dutenez, orokorra da eskuragarri dauden zerbitzuen inguruko ezagutzarik eza, eta 

horrek zaildu egiten du zerbitzu horiek baliatzeko aukera, beharrezkoak direnean. 

Aurrekoaren ildotik, azpimarratu da gizarte-zerbitzuak erreaktibotasunez baliatzen direla; 

hau da, pertsonek premia larria dutenean baino ez dutela gizarte-zerbitzuetara jotzen. 

Bestalde, herritarrek planteatu dute arreta enpatikoagoa eta humanistagoa behar dela 

osasun-zerbitzuetan eta zerbitzu publikoetan, bereziki adinekoentzat, nahi gabeko 

bakardadea jasaten dutenentzat, tratu txarrak jasan dituzten emakumeentzat eta 

zailtasunak dituzten haurrentzat. Arazo horiei aurre egiteko kabinete psikologiko baten 

beharra sumatzen da, baita emakumeen tratu txarrei buruzko kartel handiak jartzeko 

beharra ere, komunitatea sentsibilizatzeko eta emakumeenganako laguntza-jarrera 

sustatzeko.  

Azkenik, zerbitzu jakin batzuk aipatu dituzte; adibidez, telelaguntza-zerbitzua. Horiek 

laguntza eskaintzen dute larrialdi-egoeretan edo mugikortasun urriko pertsonentzat; 

baina, dirudienez, pertsona guztiak ez daude erabat informatuta, edo ez dituzte baliabide 

horiek baliatzen. 

3.2.3. Pasaiako adinekoei zuzendutako eskaintza 

Ondorengo atalean, udalerriko kultura-, aisia- eta kirol-eskaintza azalduko dugu alde 

batetik, eta adinekoei eskainitakoa bestetik. 

• Kultura-, aisia- eta kirol-eskaintza orokorra 

Pasaiako udalerrian, kultura-, aisia- eta kirol-aukerak biltzen dituzten hainbat jarduera 

eskaintzen dira. Kultura-eskaintzak zabaltasuna, aniztasuna eta urte osoko jarraitutasuna 

ditu ezaugarri bereizgarri, eta lau barrutietan egituratuta dago. Udalak sei hilabeteko 

programazio bat bultzatzen du (2025eko urtarriletik ekainera bitartekoa, adibidez), hainbat 

diziplina biltzen dituena: antzerkia, musika, zinema, dantza, hitzaldiak, ipuin-kontalariak eta 

adin guztietako jendearentzako kultura-topaketak. Programazio hori aldizka eguneratzen 

da, eta udal-webguneko Kultura Agendaren bitartez dago eskuragarri (ikusi 

https://www.pasaia.eus/es/agenda-cultural). Programazio horren helburua da parte-

hartzea, kulturaren eskuragarritasuna eta gizarte-kohesioa proposamen eskuragarri eta 

deszentralizatuen bidez sustatzea. 

Nabarmendutako zikloen eta ekitaldien artean, honako hauek daude: Kontu Kantari 

(musika eta solasaldia), Trintxerpeko IV. Kantu Astea, Ganbera Musikaren XII. Zikloa, 

Pasaiako Dantza Festibala eta egonkorki programatutako antzerki-lanak. Tokiko kultura 

sustatzeko ildo horretan bertan, urtero ekainean egiten den Pasaia 0KM zikloak udalerriko 

antzerki-talde ez-profesionalen parte-hartzearen bidez sorkuntza eszeniko komunitarioa 

bultzatzea du helburu (Pasaiako Udala, datarik gabe). 

Era berean, bi urtean behin egiten den Pasaia Itsas Festibala udalerriko kultura-

egutegiaren ardatz egituratzaileetako bat da. Nazioarteko ekitaldi horretan, Pasaiako itsas 

ondarea eta kultura-ondarea goraipatzen dira, ontzi tradizionalen erakustaldiaren, dantza- 

eta musika-ikuskizunen, gastronomiaren, lantegien eta familia-jardueren bidez, eta 

itsasadarra eta itsasertzeko auzoak esperientzia-agertoki kultural handi bihurtzen dira 

(Pasaiako Udala, datarik gabe; Euskadi Turismoa, 2020). 

Pasaiako kultura-azpiegiturak lau barrutietan banatutako ekipamenduen sare baten bidez 

babesten du programazio hori. Ekipamendu horien artean, Donibane Kulturgunea, Antxo 

Kultur Etxea, San Pedro Udal Aretoa, Trintxerpe Ulia Kultura eta Alkateordetza 

nabarmentzen dira. Ekipamendu horiek erabilera anitzeko aretoak, espazio eszenikoak, 

bilera-aretoak eta sorkuntza-eremuak dituzte. Espazio horietan, erakusketak, antzerki-

https://www.pasaia.eus/es/agenda-cultural

emanaldiak, lantegiak, kontzertuak eta prestakuntza- eta kultura-topaketak egiten dira 

erregulartasunez (Pasaiako Udala, datarik gabe). 

Irakurketaren eta literatura-sorkuntzaren sustapenari dagokionez, udalerriak liburutegi bat 

du lau barrutietako bakoitzean. Testuinguru horretan, Hugoenea nabarmentzen da 

bereziki (hots, idazlearen etxea), euskaraz edo beste hizkuntza gutxitu batzuetan idazten 

duten egileentzako egoitza. Proiektu horrek, literatura-produkzioa bultzatzeaz gain, 

kultura-programazioa aberastea ahalbidetzen du, solasaldien, liburutegietako eta 

ikastetxeetako topaketen eta irakurketa eta literatura sustatzeko beste jarduera batzuen 

bidez (Pasaiako Udala, datarik gabe). 

Era berean, hirugarren sektoreko elkarte-sare zabalaren inplikazio aktiboak indartu egiten 

du udalerriko kultura-eskaintza, programazio instituzionala osatu eta aberasten baitu. 

Ondorengo zerrendan ikus daitekeenez, logika komunitario batetik kultura- zein kirol-

jarduerak sustatzen dituzten askotariko erakundeak daude Pasaian. 

7. taula. Kulturaren eta kirolaren esparruko hirugarren sektoreko erakundeak.  

TRINTXER ELKARTEA HOCKEY KE 

SANPEDROTARRA TXIRRINDULARI 
ELKARTEA 

TRINTXERPE K.E. - futbola 

SANPEDROTARRA FUTBOL ELKARTEA PASAIA KAYAK 

JATORRI ASKOTARIKO EMAKUMEEN 
TALDEA 

TRINTXER MENDI TALDEA 

PROISA TRINTXERPE ATLETIKO KLUBA 

ITSAS GELA - Mater Museoa SANPEDROTARRA ARRAUN ELKARTEA 

ALBAOLA – Itsas kultur faktoria ILLUNBE ATLETIKO KLUBA - Arraunketa 

INTERRUPTUS - Antzerki-taldea 

Iturria: Pasaiako Udala4. 

Erakunde horiek, kirol-jarduera edo parte-hartze kulturala sustatzeaz gain, funtsezko 

zeregina betetzen dute udalerriko auzoetako gizarte-dinamizazioan, integrazio 

komunitarioan eta kide izatearen zentzua sendotzean. 

 
4 Pasaiako Udalak emandako informazioa. 

Kirol-esparruan, jarduera Donibanen, San Pedron eta Trintxerpen gauzatzen da nagusiki, 

eta dauden proposamenak adin guztietako pertsonei zuzenduta daude (haurrei, gazteei, 

adinekoei eta abar). Eskaintzen diren jardueren artean, yoga, tonifikazioa, zumba, k-

stretcha, HIITa, eskalada, pilota, kempoa eta entrenamendu funtzionala aipa daitezke. 

Haien bidez, bizimodu osasungarriak sustatzen dira ikuspegi inklusibo batetik (Pasaiako 

Udala, datarik gabe). 

Askotariko jarduera horiek euskarria izan dezaten, udalerriak lurralde osoan estrategikoki 

banatutako kirol-azpiegituren sare bat du: 

• Donibaneko kiroldegia 

• Donibaneko Lizarazu frontoia 

• Trintxerpeko kirolgunea 

• Erabilera anitzeko Azkuene pista 

• Don Bosko futbol-zelaia 

• Antxoko Ibaiondo frontoia 

• Kalparra arraun-gunea 

• San Pedroko frontoia 

• San Pedroko gimnasioa 

• Ezkue-Tximistarri eskalada-gunea 

• Platako farolako eskalada-bidea: Gokyo bidea 

• Ibaiondo skate-gunea 

Azpiegitura horiek, tokiko asoziazionismoaren inplikazioarekin eta programazio 

instituzionalarekin batera, askotariko kultura- eta kirol-ekosistema bat osatzen dute, 

deszentralizatua eta herritarren parte-hartze aktibora bideratua. 

• Adinekoei zuzendutako kirol- eta kultura-eskaintza5 

Adinekoei zuzendutako eskaintzari dagokionez, eta zahartze aktiboari lotutako 

estrategiaren barruan, Pasaiako Udalak adinekoentzako kultura- eta kirol-eskaintza 

espezifikoa sustatzen du, haien ongizate fisiko, emozional eta soziala sustatzeko. 2019. 

urteaz geroztik, lan-ildo hori Pasaia Badia Aktiboa (aurrerantzean PBA) izeneko 

estrategiaren bidez egituratzen da. Estrategia horrek jarduera fisiko erregularra eta 

 
5 Pasaiako Udaleko Kirol, Berdintasun eta Euskarako arloek emandako informazioa. 

https://www.pasaia.eus/tximistarri

adinekoen parte-hartze soziokulturala errazteko diseinatutako programak, jarduerak eta 

ekipamenduak biltzen ditu. 

Kirol-esparruan, pertsona bakoitzaren maila funtzionalaren arabera egituratutako hainbat 

ekimen nabarmentzen dira. Jarduera Fisikorako eta Kirolerako Orientazio Zerbitzua eta 

Tipi-Tapa programa eskaintza horren hasierako zutabeak dira.  

8. irudia. Tipi-Tapa programaren infografia. 

 

Iturria: Pasaiako Udala (datarik gabe). 

Tipi-Tapa programa Pasaiako Udalaren ekimena da, eta herritarren jarduera fisikoa 

sustatzen du, adineko pertsonei zuzendua bereziki. Haren helburua da udalerriko 

barrutietan ibilaldi gidatuak egitearen bidez ohitura osasungarriak sustatzea, dauden hiri-

ibilbideak eta ibilbide naturalak baliatuta. Maila eta premia desberdinetara egokitutako 

hainbat modalitate eskaintzen dira (Pasaiako Udala, datarik gabe). 

Gainera, Jarduera Fisikorako eta Kirolerako Orientazio Zerbitzuari eta Tipi-Tapa 

programari hiru programa osagarri batu zaizkie: 

• Hasifit: egoera fisiko eskasa duten eta jarduera fisikoa egiten hasi nahi duten 

pertsonei zuzendua. San Pedroko gimnasioan egiten da. 

• Segifit: nolabaiteko erregulartasuna lortu duten eta beren jarduera sendotu nahi 

duten pertsonei zuzendua. 

• Heldufit: taldeko saioak eskaintzen ditu, eta orientatzaileek agindutako ariketak 

egiten dira bertan, zuzeneko arretarekin. Jarduera hori udalerriko lau barrutietan 

egiten da, txandaka. 

PBAk jarduerak adinekoen ezaugarri espezifikoetara egokitzea sustatzen du, adina, 

egoera fisikoa eta patologiak kontuan hartuta. Gainera, ildo hori kirol-zentroetako 

arduradunekin batera egin beharreko eta parte-hartzean oinarritutako berrikuspen batekin 

indartzea planteatzen da, eskaintzaren egokitasuna eta jarraitutasuna ziurtatzeko. Ildo 

horretan, Antxoko Ibaiondo frontoian programak zabaltzeko aukera ari dira baloratzen, 

baita Trintxerpen eta Antxon petanka-eremu berriak gaitzekoa eta Trintxerpen (Gernika 

plazan edo Herreran) estalitako parke bioosasungarri bat gaitzekoa ere. 

Azpiegiturei dagokienez, jarduerak San Pedroko gimnasioan egiten dira batez ere, baina 

gimnasio horrek muga funtzionalak ditu. Aurreikusitakoaren arabera, ebaluazio tekniko 

bat egingo da 2026-2028 aldiko Ekipamendu Planaren barruan. Antxon, eskaintzak 

Ibaiondo frontoia eta inguruko parke bioosasungarriak ditu oinarri. 

Kulturaren esparruan, adineko pertsonek ere aktiboki hartzen dute parte berdintasun-

arloak sustatutako prestakuntza eta garapen pertsonalerako guneetan. Ahalduntze 

Eskolak mindfulnesseko, brikolajeko eta adimen emozionaleko lantegiak antolatzen ditu, 

besteak beste. Horietan, handia da emakumeen parte-hartzea —90 urtetik gorako 

emakumeek ere hartzen dute parte—, eta haien autonomia, autoestimua eta belaunaldien 

arteko harremanak indartzen dira. 

Bestalde, euskara-arloak hainbat ekimen gauzatzen ditu, erretiratuen elkarteekin 

lankidetzan, familia- eta aisia-testuinguruetan euskararen erabilera sustatzeko. Hauek 

aipa daitezke ekintza azpimarragarrien artean: 

• Trintxerpeko Jubilatuen Elkartean astero ematen den euskara-ikastaroa, 

adinekoen eta haien biloben arteko hizkuntza-transmisio naturalera bideratua. 

• San Pedroko adinekoekin euskaraz hitz egiteko saio bat astean, Urkoa 

elkartearekin eta Hauskor programarekin lankidetzan, eta nahi gabeko 

bakardadearen aurka diharduen Adinkide erakundearen laguntzarekin. 

Gaur egun ez dago lankidetza aktiborik Donibaneko eta Antxoko erretiratuen elkarteekin, 

baina Udalak esku hartzeko sare hori zabaltzea planteatu du 2025eko Ekintza Planerako 

ildo estrategiko gisa. Horren bidez, adinekoen hizkuntza-eskubideak bermatu nahi dira, eta 

euskara kolektibo horren eguneroko zerbitzu, jarduera eta harremanetan erabiliko den 

ingurune bat indartu. 

Oro har, Pasaiak aisiaren, jarduera fisikoaren eta prestakuntzaren eskaintza integral bat 

du adinekoentzat, pertsonalizazioa, ongizate komunitarioa eta inklusio aktiboa —

udalerriko bizitza sozial eta kulturalean— ardatz hartuta. 

3.2.3.1. Elkarteetan egindako herritarren topaketen emaitzak 

Pasaiako biztanleen pertzepzio orokorrak agerian utzi ditu egungo instalazioak egokitzeko 

eta hobetzeko beharra, parte-hartzerik eza eta eskaintza urria. Hala ere, ikuspegi 

espezifikoago bat eskaintzeko, parte hartu duten adinekoek egindako ekarpenak aipatuko 

ditugu ondoren, erreferentziazko zentroaren arabera sailkatuak. 

 



 

 

8. taula. Adinekoei zuzendutako eskaintzaren inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO • Kirol- eta kultura-jarduerak egiteko espazioak eta instalazioak falta dira.  

• Lehen frontoia erabiltzen zen (gaur egun gazteek erabiltzen dute). 

• Espazio egokiak behar dira zenbait jarduera (hala nola igerilekua edo petanka) egiteko. 

• Elkartearen jardueretan ez dago kupo-arazorik, baina parte hartzen dutenen konpromisorik eta jarraikitasunik eza nabari 

da, batzuk noizean behin baino ez baitira joaten. 

• Ez dago aisia- eta kirol-jardueren eskaintzarik Antxoko erretiratuen elkartearen eskaintzatik kanpo.  

• Elkartearen kirol-jardueren eskaintzaren barruan, gimnastika (astelehen, asteazken eta ostiraletan), oroimen-ikastaroak 

eta bingoa sartzen dira, baina elkartetik kanpo ez dago profilera egokitutako kirol-eskaintzarik. 

• Kultura-jarduera gutxi daude; aldizkako solasaldiak egiten dira elkartean zein Kultur Etxean, baina eskaintza mugatua da 

espazio egokirik ez dagoelako. 

• Eskainitako jarduerek ongi funtzionatzen dute: asko joaten dira gimnastikara eta oroimen-ikastarora, eta parte-hartzea 

handia da.  

o Gimnastikan, bi talde daude eta 40 pertsona joaten dira guztira; oroimen-ikastarora, berriz, 60 pertsona inguru 

joaten dira, 3 egunetan. 

o Bingoa parte-hartze handiko jarduera da. 

o 4 irteera eta txango egin dira, eta gutxienez 90 pertsona joan dira. 

o Solasaldiak: gizarte-zerbitzuei buruzko solasaldi bat egin zen, baina ez dago aurrekonturik gehiago antolatzeko. 

Eskaririk ere ez da egon. 



 

 

o Dirulaguntzarik eta baliabiderik eza dela eta, ezin dira jarduera gehiago eskaini. Xakean ez du inork izena eman. 

• Gimnastika eta bidaiak dira jende gehien erakartzen duten jarduerak.  

• Hala ere, ikusten denez, parte-hartzaile batzuek bidaiak baino ez dituzte egin nahi, elkartearen gainerako jarduerak ez 

zaizkie interesatzen. Horrek erakusten duenez, konpromiso handiagoa falta da.  

• Parte-hartzerik handieneko jarduerak gimnastika eta bidaiak dira, baina pertsona batzuek bidaietan baino ez dute izena 

ematen, ez dute elkartearen gainerako jardueretan parte hartzen. 

• Antxoko zentroa abandonatuta egotearen pertzepzioa, ez baitago kiroldegirik. Izan ere, gainerako barrutiek badituzte 

instalazio horiek. 

• Kirol-instalazioen, berdeguneen, pasealekuen eta bidegorrien urritasuna behin eta berriz agertzen den kexa da, 

herritarrek bide berak erabiltzen baitituzte beti.  

• Jarduera fisikoetarako espazio gutxi dago elkartearen barruan zein elkartetik kanpo. 

• Adinekoek jarduera fisikoa egiteko aukeraren inguruko pentsamolde-aldaketa: adinekoek kirola egin dezaketela onar 

dadin sustatu behar da (adibidez, ibiliak, futbola eta boleibol egokitua). 

TRINTXERPE • Jardueren eskaintza askotarikoa eta zabala da.  

• Hala ere, itxarote-zerrendak direla eta, elkarteak bere eskaintza zabaltzeko eta plaza-kopurua handitzeko asmoa du. 

Jarduera batzuetan (gimnastikan, oroimenean eta dantzan, adibidez), itxarote-zerrenda dago, eskaria handia bata. 

• Adinaren eta beharren arabera bereizitako jarduerak: parte hartzen dutenen adinetara, patologietara eta beharretara 

egokitutako jarduerak antolatu behar dira. 

• Auzoko adineko gehienak gaztelaniadunak dira, eta hori kontuan hartu behar da arlo horretako jarduerak eta baliabideak 

eskaintzeko garaian. 



 

 

• Ikusi denez, ez dago adinekoentzako parke osasungarri estalirik Gernika plazan edo Herrerako inguruan. 

• Itsasoko Gizarte Institutuaren jabetzako eraikinaren irisgarritasuna zalantzan jarri da, desnibela, seinale egokirik eza eta 

eraikina erretiratuentzat berriz diseinatzeko beharra direla eta.  

• Komunikabideetan ez da behar bezala zabaldu elkartean taberna dagoela, eta horrek mugatu egiten du haren 

agerikotasuna eta erabilera. 

o Erretiratuen elkartean menu eskuragarri bat duen tabernarik ez izateak mugatu egiten ditu adinekoen artean 

sozializatzeko aukerak. 

o Taberna funtsezko elementua da sozializazioa sustatzeko. Taberna elkartearentzat ezinbestekoa dela uste da, 

baina lokalaren egungo kokalekua ez dela egokiena. 

• Gizonen parte-hartzea txikia da. 

• Estatuko Aldizkari Ofizialean argitaratutako informazioa ez da interesdun gehienengana iristen, ez baita irakurtzen. 

• Petanka-pista estali bat behar da zenbait lekutan (Gudari plazan eta portuko etxoletan, esaterako), kirol hori edozein 

eguraldirekin egiteko aukera errazteko. 

• Postetxea dagoen inguruan espazio bat erabilgarri egon daitekeela aipatu da; izan ere, eremu hori libre geratuko da, eta 

instalazio edo jarduera berrietarako balia liteke. 

SAN PEDRO • Ahalduntze-eskolara beste barrutietako pertsonak ere joaten dira. 

• Elkartean dauden aulkien inguruko kexak jaso dira. 

• Aisia-jardueretarako eta gizarte-topaketetarako gune bat eskaintzea da San Pedroko erretiratuen elkartearen helburu 

nagusia.  



 

 

 
Iturria: norberak egina. 
 

• Egiten diren jardueren artean, honako hauek aipa daitezke: zineforuma, musika igande arratsaldeetan eta Adinkideren 

jarduerak. 

• Jarduera harrera ona ari dira jasotzen: taldeak osatuta daude eta kultura-bisitak eta txangoak berehala betetzen dira. 

• Erretiratuen elkarteak antolatzen dituen bidaiak oso interesgarriak dira esaten dutenez. 

• Dauden jardueren, txangoen eta kultura-bisiten funtzionamendua ona da. 

•  Xake-jarduera gehitu da, eta 5 pertsonak eman dute izena. 

• Monitorearekin egiten diren jardueren prezioa 30 eurokoa da jarduerako edo ikastaroko. 

• Zailtasunak daude joskintzako eskolak emateko irakasle boluntario edo autonomo bat aurkitzeko. 

• Zenbait jarduerak (dantzak, adibidez) aurrekontu handi samarra behar dute sustatu ahal izateko. 

DONIBANE • Elkarteak askotariko jarduerak eskaintzen ditu. 

• Jarduera asko eta asko eskaintzen direnez gero, parte-hartzeak behera egin du. Lehen eskaintza txikiagoa zen, eta 

parte-hartzea handiagoa. 

• Antolatzen den edozein jardueratan parte-hartzea eta inplikazio pertsonala txikiak direla hautematen da, oro har. 

• Antolatutako jarduerak nagusiki antolatzen dituen erakundearenak direla dirudi, komunitatearen benetako inplikaziorik 

eta komunitate-sentimendurik gabe.  

3.2.3.2. Herritarrekiko topaketaren emaitzak 

Herritarrek puntu hauek nabarmendu dituzte Pasaiako kirol- eta kultura-jardueren 

eskaintzari dagokionez: kirol-azpiegitura desegokia eta kultura-espazio egokien 

urritasuna. 

Kirol-azpiegituraz, zenbait kirol-jarduera (hala nola gimnastika) egiteko espazio egokirik ez 

dagoela aipatu da, eta horretarako leku espezifiko bat gaitzeko eskatu da. Era berean 

aipatu da, instalazio iraunkorrik ez dagoenez, gimnastikako irakasleak berak garraiatzen 

duela beharrezkoa den materiala, jarduerak egiten diren lekuetara.  

Ildo berean, Donibaneko kiroldegiak oso instalazio onak dituela nabarmendu dute 

herritarrek. San Pedroko kiroldegiak, berriz, erabilera mugatzen duten gabeziak ditu. 

Trintxerpen, kirola egiteko leku egoki bat eskatu da; hala ere, aipatu denez, badago leku 

erabilgarri bat, baina ez da egiaztatu erabiltzen denik. 

Ikusi denez, zenbait espaziotan (hala nola minifrontoietan) giroa ez da egokia aireztapen-

faltaren, usain txarraren eta leihorik ezaren ondorioz. Gainera, jakinarazi denez, ariketa-

makina batzuk hautsita daude, eta jarduera fisikoa eragozten duten objektu desegokiak 

daude, kamioien gurpilak, kasu. 

Aisia- eta kultura-jardueren eskaintzaren alorrean, herritarrek jarduera gehiago egiteko 

espazio erabilgarrien urritasuna nabarmendu dute, besteak beste. Eskaintza zabala bada 

ere, egungo espazioak ez dira nahikoak eskariari erantzuteko. Aurrekoaz gain, Pasaian 

Emakumeen Etxea ezartzeko premia larria hauteman da. Espazio horrek jarduerak egiteko 

eta emakumeek komunitatean duten parte-hartzea sendotzeko aukera emango du. 

 



 

 
38 

3.2.4. Belaunaldien arteko harremanak 

Gizarte-harremanak funtsezko osagaiak dira pertsonen bizitzan. Izaki sozialak diren 

aldetik, herritarrek oro har, eta adinekoek bereziki, laguntza-sareak behar dituzte beren 

ongizate integrala bermatzeko. Behar hori are garrantzitsuagoa da zahartzaroan; izan ere, 

bizitzaren etapa horretan, hainbat galera izaten dira, bai osasunaren esparruan, bai arlo 

sozial eta fisikoan. 

Testuinguru horretan, familia eta auzo-ingurunea dira adinekoen laguntza-sare nagusiak. 

Familiak, bereziki, funtsezko zeregina betetzen du, eta, euskal gizartean ikusten da familia-

egitura sendoa dela eta familia-elkartasuna gizartearen elementu bereizgarririk 

garrantzitsuenetako bat dela. Era berean, gizarte-ehunaren ikuspegitik, belaunaldien 

arteko harremanek itsasgarri gisa jokatzen dute, komunitateen barruan kohesioa, 

elkartasuna eta jarraitutasun-zentzua indartuz. Lotura horiek gizartearen eta kulturaren 

garapena errazten dute, belaunaldien artean ezagutzak eta esperientziak transmititzearen 

bidez, eta kapital soziala zaintzen eta aberasten laguntzen dute (Sáez, 2006). 

Horren harira, udalerriko adinekoak haur eta nerabeekin harremanetan jartzeko ekimenak 

sustatu ditu Pasaiako Udaleko Haurren eta Nerabeen Eskubideen Sailak6. Haur eta 

nerabeengan ardaztutako Eskubidean Planaren esparruan, 2024-2025 ikasturtean 

belaunaldien arteko interakzioa bultzatzen duen proiektu bat bultzatu zen, haurrek eta 

nerabeek parte hartzeko sistemaren bidez. 

Sistema hori zazpi taldek osatzen dute, eta, haien artean, Karmengo Ama ikastetxeko lehen 

hezkuntzako seigarren mailako ikasleez osatutakoa nabarmentzen da. Ikasleek, aitona-

amonekiko eta, oro har, adinekoekiko harremanak galtzeak sortzen zien kezkan 

oinarrituta, udalerriko adinekoekin batera jarduera batzuk egitea proposatu zuten urteko 

proiektu gisa. Bereziki, teknologia berriek aurrez aurreko harremanak ordezkatzeko eta, 

horren ondorioz, adinekoek isolamendua edo bakardadea sentitzeko arriskuaren inguruko 

kezka adierazi zuten. 

Belaunaldien arteko loturak sendotzeko, taldeak Adinkide elkartea gonbidatu zuen parte 

hartzeko hileko bilkura batera joatera. Hasierako topaketa horretan, bi aldeek ekar ezagutu 

zuten, eta elkarrekin lan egiteko beste bi topaketa egitea erabaki zuten. Topaketak 

Trintxerpeko Jubilatuen Elkartean egin ziren, eta, dinamizatzaile batekin, sormenezko 

 
6 Ondorengo informazioa Pasaiako Udaleko Haur eta Nerabeen Eskubideen Sailak eman du. 

idazketako jarduerak egin ziren. Hasieran bi saio planifikatu baziren ere, azkenean hiru 

egin ziren, eta, Trintxerpeko jaiak tarteko, emanaldi bat prestatzeko aukera aztertu zen. 

Parte-hartzaile guztiek oso balorazio positiboa egin zuten esperientziaren inguruan, eta, 

horren ondorioz, lan-ildo horri jarraitutasuna emateko aukera aztertu da. Aurrerantzean, 

belaunaldien arteko harremanak indartuko dituzten ekimenak sustatzen jarraitzeko 

interesa eta aukerak ebaluatuko ditu Eskubidean Planak. 

3.2.4.1. Elkarteetan egindako herritarren topaketen emaitzak 

Arestian aipatutako programa gorabehera, herritarren topaketetan lortutako emaitzek 

agerian uzten dute belaunaldien arteko harremanak sustatzeko jardueren urritasunaren 

pertzepzioa. Jarraian, parte-hartzaileen hautemateekin lortutako emaitza nagusiak 

azalduko ditugu. Emaitzok erretiratuen zentro bakoitzaren arabera taldekatu dira: 

 



 

 

9. taula. Belaunaldien arteko harremanen inguruan lortutako emaitza nagusiak. 

Iturria: norberak egina. 

 

ZENTROA ALDERDIRIK GARRANTZITSUENAK 

ANTXO • Bide publikoan ez dago belaunaldien arteko harremanak ezartzeko oztoporik, adinekoek ez baitute zailtasunik 

hautematen espazio komunetan adin desberdineko pertsonekin elkarreragiteko. 

• Familia-esparruan, seme-alabekiko eta bilobekiko harremanak normaltzat eta osasungarritzat hartzen dira, baina 

familia-nukleotik kanpo, bereziki gazteekin, mugatuak dira interakzioak. 

• Pertsona askok lan-arrazoiengatik Pasaiatik emigratu badute ere, ez dirudi horrek eragin negatiborik duenik adinekoen 

familia-harremanetan, lotura estuak baitituzte senitartekoekin. 

• Bingoa jende asko biltzen duen jarduera da. 

• Ez da garrantzitsutzat hartzen gazteekin egiteko jarduerak sustatzea. 

TRINTXERPE • Ez dira landu belaunaldien arteko harremanak. 

SAN PEDRO • Ez dira landu belaunaldien arteko harremanak. 

DONIBANE • Ikastetxeetan ez da egiten udalerrian belaunaldien arteko harremanak sustatzeko jarduerarik. 

• Inauteriek adin desberdineko pertsonak biltzen dituzte. 

• 2024. urtean, adin guztietako pertsonentzako bazkariak eta afariak antolatu dira. 

3.2.4.2. Herritarrekiko topaketaren emaitzak  

Ikusi da belaunaldi arteko arrakala txiki bat dagoela, belaunaldien arteko elkar ulertzerik 

eta komunikaziorik ezaren ondorioz. Arrakala hori murrizteko, Adinberriko espazioa erabil 

liteke. Espazio horrek funtsezko zeregina bete lezake, belaunaldi arteko harremanak 

sustatzeko garaian, eta giro egokia sor lezake adin desberdineko pertsonen artean 

ezagutzak eta esperientziak trukatzeko. 

Gainera, interakzioa eta elkar ulertzea sustatuko duten eta adin guztietako pertsonak 

komunitatean harmoniaz integratzen lagunduko duten belaunaldien arteko kultura-

espazio gehiago sortzeko beharra azpimarratu da. 

. 

3.2.5. Nahi gabeko bakardadea 

Ondoren, nahi gabeko bakardadearekin eta gizarte-ehunean parte hartzearekin zerikusia 

duten alderdi batzuk aztertuko ditugu. 

3.2.5.1. Nahi gabeko bakardadea 

Gaur egun, nahi gabeko bakardadea eguneroko bizitzan hori jasaten duten pertsonen 

ongizate fisiko eta mentala arriskuan jartzen duen fenomeno eta arrisku-faktore bat da 

(Ros, 2024). Bakardadeak ez du adinik, baina adinekoei lotuta egon ohi da, bizi-zikloaren 

etapa horretan izaten dituzten galerak direla eta (Castro, 2021, 3. or.). 

Espainian, fenomeno horrek 75 urtetik gorako biztanleak hartzen ditu bereziki eraginpean, 

betiere hainbat aldagai kontuan hartuta, hala nola sexua, adina, egoera zibila, bizitokia, 

aisiaz eta teknologiaz baliatzeko aukera… (Ros, 2024). 

Horren harira, 2019an Adinberrik «Gipuzkoako 55 urteko eta gehiagoko pertsonen 

harreman-egoerari buruzko azterlana» egin zuen, eta egoera kezkagarria zela geratu zen 

agerian: Gipuzkoako 65-79 urteko pertsonen % 46,3 bakardade-egoeran zeuden (ikusi 

3. grafikoa).  

3. grafikoa. 55 urteko eta gehiagoko biztanleak, adinaren eta bakardadearen arabera 

(%-a). 

 

Iturria: Adinberri (2019). 

Datu horrek agerian uzten du adinekoek nabarmen jasaten duten eta sexuaren arabera 

desberdintasun handiak agertzen dituen egiturazko problematika bat. 4. grafikoan ikus 

daitekeenez, emakumeek, adin-taldea edozein izanik ere, gizonek baino bakardade-tasa 



 

 
43 

handiagoak agertzen dituzte, eta horrek iradokitzen du alde batera utzi ezin den genero-

dimentsio bat dagoela bakardadearen bizipenean. 

4. grafikoa. Bakardadearen prebalentzia 55 urteko eta gehiagoko biztanleengan, sexuaren 

eta adinaren arabera (%-a). 

 

Iturria: Adinberri (2019). 

5. grafikoaren azterketak gizarte-sareek bakardadetik babesteko faktore gisa duten 

garrantzia egiaztatzen du: laguntza-sare zabalagoak dituzten adinekoek askoz neurri 

txikiagoan jasaten dute isolamendu-egoera. Gizarte-ingurunearen kalitatearen eta 

ongizate emozionalaren arteko zuzeneko lotura horrek lotura komunitarioak indartzera 

eta bizitzako etapa aurreratuetan isolamendu soziala prebenitzera bideratutako politika 

publikoak sustatzeko beharra nabarmentzen du. 

5. grafikoa. 55 urteko eta gehiagoko biztanleak, gizarte-sarearen eta bakardadearen 

arabera (%-a). 

 

Iturria: Adinberri (2019). 

Gainera, DONOSTIALDEKO ESIak (2025) emandako datu berriek agerian utzi dute COVID-

19aren pandemiak larriagotu egin zituela adinekoen osasun mentaleko arazoak. 6. 

grafikoan jasotzen denez, 2019tik 2024ra bitarte gora egin dute antsietatearen, 

bakardadearen eta ondoez psikofisiologikoaren gertakariek, batez ere 65-69 urtekoen eta 

85 urtetik gorakoen kasuan, 2020an eta 2021ean. 2022. urtetik aurrera, egoera nolabait 

ere egonkortu egin dela ikusten bada ere, arazo horiek etengabe egin dute gora 

60-64 urteko biztanleen kasuan, eta 2024an iritsi dira goreneko puntura. 

6. grafikoa. Osasun mentaleko arazoen bilakaera. 

Iturria: norberak egina, DONOSTIALDEKO ESIaren datuetan oinarrituta (2025). 

Egoera horrek agerian uzten du elkarri lotuta dauden eta adinekoen osasun mental eta 

emozionalean eragina duten hainbat faktore daudela: adina, sexua, gizarte-sarea eta 

gertaera disruptiboak, hala nola pandemia. Hori dela eta, ezinbestekoa da osasun-, gizarte- 

eta komunitate-esparruko ekintzak konbinatuko dituen estrategia integral bat. Adineko 

pertsonen bakardadearen gaiari ekiteko, esku-hartze iraunkor eta zeharkako bat behar da. 

Esku-hartze horren neurrien artean, hauek aipa daitezke: osasun mentaleko arreta 

indartzea, auzotarren eta familien laguntza-sareak sustatzea eta gizarte-inklusioko 

programa espezifikoak generoaren eta zahartze aktiboaren ikuspegiarekin diseinatzea. 

3.2.5.2. Parte-hartzea eta gizarte-ehuna 

Adinekoekin lagunkoia den hiri batek zahartze aktiboa sustatzen du, eta, horretarako, parte 

hartzeko eta osasuna eta segurtasuna babesteko aukerak maximizatzen ditu, zahartu 

ahala pertsonen bizi-kalitatea hobetzeko (Pozoblancoko Udala, datarik gabe). Ikuspegi 

horri jarraikiz, adinekoek gizarte-jardueretan parte hartzeko aukera erraztuko duen, haien 

ongizate fisiko eta mentala bermatuko duen eta beren eguneroko bizitzan segurtasun- eta 

laguntza-zentzua emango dien ingurune bat sortu behar da. 

Ildo horretan, Pasaiako adinekoen elkarteak (Pasai Donibanen, Trintxerpen eta San Pedron 

daudenak)7 ikuspegi hori tokiko jardunean nola islatzen den erakusten duten adibide 

zehatzak dira. Elkarte horiek asteko programazio askotariko eta egituratua antolatzen 

dute, erabiltzaileen premiei integraltasunez erantzuteko diseinatua. Zentro bakoitzak bere 

identitateari eta berezitasunei eusten badie ere, jarduerek oinarri bera dute: ariketa fisikoa, 

estimulazio kognitiboa, etengabeko prestakuntza eta aisia sozialeko espazioak. 

Ekimen horiek zuzenean laguntzen dute, adinekoek bizitza komunitarioan aktiboki parte 

har dezaten errazteko, haien autonomia sustatzeko eta lurraldean gizarte-loturak 

indartzeko helburuak lortzen. Ekimen horietan guztietan, jarduera fisiko batzuk 

nabarmentzen dira, hala nola gimnastika eta yoga. Trintxerpen oso handia da parte-

hartzea (60 pertsona gimnastikan), eta Donibanen eta San Pedron ere iraunkorrak dira 

jarduera horiek. Beste jarduera partekatu bat oroimenarena da. Jende askoko taldeak 

sortzen dira, eta horrek erakusten du zahartze aktibo eta osasungarriaren inguruko 

zeharkako kezka bat dagoela. 

Prestakuntzari dagokionez, Trintxerpek proposamen zabalagoa eskaintzen du: 

ingelesezko, frantsesezko eta euskarazko eskolak; eskulanak; eztainuaren bozelketa, eta 

meditazioa. Donibanek sorkuntza-lantegiak ere baditu, eta San Pedrok, berriz, arreta 

handiagoa jartzen du jada finkatuta dauden jardueretan, irakasle ordainduekin eta talde 

egonkorrekin. 

Aisia sozialak garrantzi handia du hiru zentroetan. Bingoa eta karta-jokoak maiz egiten 

diren eta parte-hartze handia duten jarduerak dira, eta interakzioa eta entretenimendua 

sustatzen dituzte. Donibanen, maiz antolatzen dira karta- eta bingo-saioak; Trintxerpen 

astean zenbait egunetan eskaintzen dira, eta San Pedron ere jarduera nagusietakoak dira. 

 
7 Antxoko datu eguneraturik ez dagoenez gero, hiru elkarteri buruzko informazioa baino ez da jaso. 

Asteko programazioa txangoek eta kultura-irteerek osatzen dute. Trintxerpen eta 

Donibanen, aldizkako irteerak antolatzen dira hilean behin edo bitan, eta San Pedron 

txangoak, kultura-bisitak eta musika-ekitaldiak egiten dira hilean behin. Horrez gain, San 

Pedroko zentroak konpromiso sendoa agertzen du komunitate-bizitzarekin, eta aktiboki 

hartzen du parte auzoko jaietan. Ildo horretan, askariak eta adinekoei eskainitako 

omenaldiak antolatzen ditu eta udal-proiektuetan laguntzen du. 

Kudeaketari dagokionez, Donibanen nagusiki boluntariotzan oinarritutako eredua 

nabarmentzen da, eta, beraz, parte-hartze aktibo eta komunitarioa sustatzen du. 

Trintxerpen, mistoa da eredua. Jarduera asko kontratatutako profesionalek bideratzen 

dituzte (batzuek kostuak dituzte), eta beste batzuk, berriz, boluntarioek. San Pedron, 

jarduera erregularrak profesional autonomoek kudeatzen dituzte, eta jarduerako eta 

ikastaroko batez besteko kostua 2.500 eurokoa da. 

Programen multzoak erantzun orekatua eskaintzen die udalerriko adinekoen beharrei: 

jarduera fisikoa, estimulazio kognitiboa, kultura, parte-hartze soziala eta osasun-

zerbitzuak, hainbat autonomia-mailatara eta lehentasunetara egokituta. 

• Trintxerpeko zentroa da programaziorik egituratuena eta zabalena duena, batez 

ere esparru fisiko eta kulturalean. 

• Pasai Donibanek hurbiltasunaren eta eredu komunitarioaren alde egin du apustu, 

boluntarioen inplikazio handiarekin. 

• San Pedron, programazioa fokalizatuago dago, baina partaidetza handia dago 

auzoko jaietan eta komunitate-bizitzan. 

3.2.5.3. Elkarteetan egindako herritarren topaketen emaitzak 

Herritarrek egindako topaketetan, ez da detektatu nahi gabeko bakardadearen pertzepzio 

espliziturik. Hala ere, ez dakigu zein den problematika horrek udalerrian duen irismen 

erreala. Era berean, parte-hartzeari eta gizarte-ehunari lotutako alderdi ugari aipatu dira. 

Ondoren, nahi gabeko bakardadearen inguruko pertzepzioak aipatuko ditugu, elkarte 

bakoitzaren arabera: 



 

 

10. taula. Nahi gabeko bakardadearen eta parte-hartzearen inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO • Ez dago nahi gabeko bakardadearen pertzepziorik; bai, ordea, bakarrik dauden pertsonen pertzepzioa.  

• Pertsona asko bakarrik bizi dira, baina aktiboki sozializatzen dute eta hurbileko familia-harremanak dituzte.  

• Bakardadea etxean: pertsona batzuek isolamendua sentitzen dute; izan ere, kalean harremanak badituzte ere, etxean 

bakarrik daude. 

• Nahi gabeko bakardade-egoeretan, adiskideek funtsezko zeregina betetzen dute laguntza emozionalean, pertsonen 

isolamendua saihesten laguntzen baitute. 

• Zenbait jardueratan (bingoan, adibidez) parte hartzeko arrazoia beti ez da izaten sozializatzeko beharra; edonola ere, 

jarduera horiek interakzioa bultzatzen dute.  

• Jendeak jardueraz beraz gozatzeko hartzen du parte nagusiki. 

• Elkarteak antolatutako bidaiak edo jarduerak aukera ona dira sozializatzeko, batez ere bikotekidea galdu dutenentzat.  

• Jardueren egungo eskaintza (oroimena, bingoa, gimnastika…) nahikotzat jotzen da nahi gabeko bakardade-egoeran 

dauden pertsonentzat, baina onartzen da ezin dela inor behartu parte hartzera. Pertsonek beren kabuz egin behar dute 

urrats hori. 

TRINTXERPE • Parte-hartzerik ez dagoela eta ez dela erabakirik hartzen hautematen da. 

• Baratze komunitarioak egitea proposatu da. 



 

 

 
Iturria: norberak egina. 
 

SAN PEDRO • Bakardade-kasuak detektatzeko jarduera bat eskaini du elkarteak. 

• Beharrezkoa da zaugarritasun-egoeran eta nahi gabeko bakardade-egoeran dauden pertsonen berri izatea. 

• Irisgarritasun mugatua eta bakardadea: pertsona asko etxean sartuta geratzen dira igogailurik ez dutelako, eta horrek 

gizarte-isolamenduan laguntzen du. 

DONIBANE • Gizarte-zerbitzuetako eta osasun-arloko profesionalen arteko bilerak egiten dira aldizka, bakardade-kasuak detektatzeko. 

• Gizarte-zerbitzuak eta adinekoen elkartea koordinatu egiten dira bakardade-kasuak detektatzeko, komunitatearen 

inplikazio aktiboarekin. 

• Gizarte-zerbitzuek komunitatean Hauskor programa abiaraztea sustatzen dute. 

• Bakardadeari ekiteko hainbat programa daude eskuragarri, eta haien agerikotasuna eta zabalkundea hobetu behar dira. 

• Farmaziekiko konexio aktiboa dago, bakardade- eta hauskortasun-kasuak detektatzeko eta haiek identifikatzen 

laguntzeko. 

3.2.5.4. Herritarrekiko topaketaren emaitzak  

Herritarrek identifikatutako funtsezko erronketako bat nahi gabeko bakardadeari 

lotutakoa da. Erronka horrek adinekoak (doluei eta galerei aurre egin behar dietenak) zein 

gizarte-isolamendua jasaten duten gazteak hartzen ditu eraginpean. Fenomeno hori 

larriagotu egiten da problematika horri ekiteko eskuragarri dauden baliabideen inguruko 

ezjakintasunaren ondorioz. Ildo horretan, funtsezkotzat jotzen da kultura-mailan lan 

egitea, batez ere kultura-espazioen bidez. Izan ere, espazio horietan, irakurketa eta beste 

jarduera batzuk elkar ulertzea sustatzeko eta isolamendua murrizteko erabil daitezke. 

Gainera, pertsona asko, batez ere adinekoak, nagusiki etxez etxeko laguntza-zerbitzuaren 

bidez artatzen ari dira, baina haietako askok ez dute erretiratuen elkarteen jardueretan 

parte hartzen, eta, beraz, komunitatean parte hartu gabe geratzen dira. Adinkideren lan 

baliotsua aitortzen bada ere, gizarte-interakzioa, ezagutza-trukea eta parte-hartze aktiboa 

erraztuko dituen espazio espezifiko bat izateko premia azpimarratu da, bereziki belaunaldi 

arteko harremanak sustatuko dituen eta komunitatea indartzen lagunduko duen ingurune 

batean. 

3.2.6. Erretiratuen elkarteen erronkak 

Erretiratuen elkarteek funtsezko zeregina betetzen dute adinekoen bakardadearen eta 

gizarte-isolamenduaren prebentzioan, eta gizarte-inklusioa sustatzen dute, onartuta eta 

babestuta sentitzeko ingurunea eskaintzearen bidez (Gutiérrez et al., 2013). 

Pasaiako udalerriak 4 elkarte ditu, bat barruti bakoitzean: Donibanen, Antxon, San Pedron 

eta Trintxerpen. 4 elkarteek funtsezko zeregina betetzen dute udalerriko adinekoen 

gizarte-ongizatean, espazioak eskaintzen baitituzte sozializaziorako, informazioaren 

eskuragarritasunerako eta zahartze aktibo eta osasungarria bultzatzen duten 

jardueretarako. Hala ere, baliabideekin eta kideen askotariko premiekin zerikusia duten 

erronkei ere egin behar diete aurre, eta, hori dela eta, etengabe egokitu behar dute, 

adinekoen eskariari erantzuteko. 

Ondoko taulan, elkarte bakoitzeko bazkideen kopurua agertzen da. Nabarmentzen denez, 

Pasai Antxoko elkarteak du bazkide-kopururik handiena, eta, haren atzetik, Trintxerpekoak. 

11. taula. Erretiratuen elkarte bakoitzeko bazkideen guztizko kopurua. 

ELKARTEA BAZKIDEAK 

Pasai Donibaneko aitona-amonen aterpea 434 

Zaharren tokia Pasai-Antxo 886 

San Pedro Helduen Biltokia 229 

Trintxerpeko Jubilatuen Elkartea 715 

Iturria: norberak egina. 

3.2.6.1. Elkarteetan egindako herritarren topaketen emaitzak 

Herritarren topaketetan lortutako emaitzek agerian utzi dute elkarteek krisi estruktural eta 

ekonomiko bati aurre egin behar diotela belaunaldi arteko erreleborik ezaren, jardueretan 

izaten den parte-hartze txikiaren eta defizit ekonomikoaren ondorioz. Horrek guztiak 

arriskuan jartzen du elkarteen funtzionamendua.  

Erretiratuen lau elkarteetan hautemandako beharren artean, bi hauek aipatu behar dira: 

• Adinekoen elkartea digitalizatzeko beharra. 

• Adinekoekiko lagunkoitasunaren sustapena kartelen informazioa zabaltzean eta 

komunikatzean: letra handiagoak eta koloredunak erabiltzea, errazago ikusi eta 

irakurri ahal izateko. 

Ondoren, parte-hartzaileen ekarpenen eta pertzepzioen ondoriozko emaitza nagusiak 

azalduko ditugu, erretiratuen elkarteen arabera antolatuak. 

 



 

 

12. taula. Elkarteen erronken inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO • Gaur egun, 887 bazkide ditu:  

• 20 babesle, borondatezko 36 baja, 56 bazkide berri eta 58 heriotza. 

• Zuzendaritzak onartu egiten badu ere erretiratuen elkarterako WhatsApp talde bat (Trintxerpen ezarritako eredu 

arrakastatsuaren antzekoa) sortzeak bazkideei informazioa eta jarduerak zabaltzeko duen ahalmena, ez du hori 

gauzatzeko interesik erakusten. 

• Ez dago belaunaldi-erreleborik: egungo taldeak hamarkada bat baino gehiago darama karguan, eta ez dago kudeaketaren 

erantzukizunak bere gain hartzeko prest dagoen pertsonarik. Beraz, ez dago elkartearen zuzendaritzan inplikatzeko 

interesik eta konpromisorik.  

• Batzordean, erronka handia da belaunaldi-erreleboa. 

• Zailtasun handiak daude elkarteetan zuzendaritza-batzordean sartzeko konpromisoa eta prestasuna duten pertsonak 

aurkitzeko. 

• Boluntarioen urritasuna eta parte-hartzerik eza direla eta, erretiratuen elkarteak abandonatzen ari direla eta jende gutxi 

joaten dela sumatzen da. 

• Gizarte-laguntzarik eta kanpoko babesik eza hautematen da, ez baita inor hurbiltzen elkartearen jarduerak eta beharrak 

ezagutzera, eta horrek mugatu egiten ditu elkartearen agerikotasuna eta baliabideak. 

• Antzon ez dago boluntariorik. 

• Parte-hartzea txikia da, eta pertsona gutxi batzuk baino ez daude inplikatuta.  



 

 

• Fenomeno hori elkartera joaten direnen kopuru txikian islatzen da. Arratsaldeetan, adibidez, 18 pertsonak baino ez dute 

erregulartasunez parte hartzen jardueretan. 

• Erretiroaren ondoren: 

o Erretiroaren ondoren, pertsona askok ez dute motibaziorik sentitzen elkartean aktiboki parte hartzeko; izan ere, 

bazkide egiten badira eta kuota ordaintzen badute ere, ez dira erregulartasunez joaten. 

o 35 bazkide laguntzaile inguru daude, eta ez daude erretiratuta edo 55 urterekin erretiratu dira. Horrek erakusten 

du pertsona gazteago batzuek interesa dutela, baina bazkide erretiratuek baino are hein txikiagoan. 

• Jarduerek 15 euroko prezioa dute, eta laster 20 eurora igoko dira. 

• Kuota soziala 10 eurokoa da.  

• Galerak berreskuratzeko, 12 eurora igo beharko litzateke. 

• Pandemiak jende gutxiago joatea eta jende gutxiagok parte hartzea eragin du. 

• Askotariko jarduerak antolatzen dira, baina parte-hartzea mugatua da; zeren eta, egungo eskaintzarekin, ez baita 

hauteman joaten direnen kopuruak gorakada esanguratsurik izan duenik, batez ere goizetan, ez da inor joaten eta. 

• Pertsona gehiago erakartzeko zailtasunak gorabehera, egiten diren jarduera urriek ongi funtzionatzen dute eta parte 

hartzen dutenek estimatu egiten dituzte. Horrek islatzen du taldeak jarduera horiekin jarraitzeko konpromisoa duela eta 

horretan saiatzen dela. 

• Kalitateko jarduerak eskaintzeko eta gizarte-harremanak sustatzeko ahaleginak gorabehera, zenbaitetan jarduerek ez 

dute esperotako inpaktua. Adibidez, joskintzaren kasuan, parte-hartze urriak jardueraren bideragarritasuna mugatzen du. 

TRINTXERPE • Ez dago aurrekonturik, jardueren eskaintza handitzeko (udal-dirulaguntza ez da nahikoa).  

• Jarduera bakoitzaren prezioa 15 eurokoa da. 



 

 

• Gaur egun, 735 bazkide ditu.  

• Erretiratu berri diren pertsona batzuk sartu dira. 

• Zuzendaritza-batzordea aldatu eta berritu egin da:  

• 3 emakume berri sartu dira, eta, beraz, 9 pertsona daude guztira. 

• Elkartearen garbiketa-zerbitzua ez da nahikoa:   

• astean bitan baino ez da garbitzen. 

• Ez dago jarduerei buruzko komunikazio eraginkorrik, hala herritarrei informazioa emateko orduan, nola udalak elkarteari 

emandako informazioa jasotzeko orduan. Horrek mugatu egiten ditu parte-hartzea eta baliabideak eskuratzeko aukera. 

• Azpiegitura-arazoak daude: elkarteko gela batean lurzorua altxatu da (eta espazioaren funtzionaltasuna kaltetu du) eta 

joskintza-gelan argiztapena hobetzeko beharra dago, erabilera-baldintza egokiak bermatzeko. 

• Ez dago profesionalak kontratatzeko eta jarduerak kudeatzeko administrazio-laguntzarik, eta horrek ziurgabetasuna eta 

lege-arriskua sortzen ditu kontratatutako pertsonekin arazoak egonez gero. 

• Ez dago jardueretarako finantzaketa nahikorik: elkarteak jasotako udal-dirulaguntza ez da nahikoa jarduera gehiago 

egiteko. 

• Elkartearen programak 50. urteurrena ospatu zuen laurogei urtetik gorako pertsonei eskainitako omenaldi batekin, eta 

bertaratuen eta parte-hartzaileen kopurua handia izan zen.  

• Hala ere, ekitaldiak ez zuen zabalkunderik izan, eta prentsak ez zuen haren berri eman. 

• San Pedroko elkartea eta Trintxerpekoa batzeko aukerari buruzko iritziak: batzearen alde agertu dira, baina espazio egoki 

bat aurkitu behar da, arkitektura-oztoporik gabe eta zero kotan, bi elkarteen historia errespetatuko duena eta 

1.000 lagunentzako edukiera izango duena. 

• Erretiratuen elkartearen irisgarritasuna: 



 

 

o Eraikinaren irisgarritasuna hobetzeko beharra dago: Itsasoko Gizarte Institutuarekin negoziatu behar da eraikina 

erretiratuen beharretara egokitzeko eta anbulatorioarekiko konektagarritasuna hobetzeko, bereziki igogailuarekin 

komunikatzen duen korridorearen bidez. 

o Eraikina erretiratuentzat egokitzea: eraikinaren erabilera birpentsatu egin behar da, diseinua eta funtzionaltasuna 

kontuan hartuta, erretiratuei espazio egoki eta eskuragarri bat eskaintzeko. 

• Herreran ez dago komun publikorik. 

• Inguruko seinaleak hobetu behar dira, batez ere leku jakin batzuetan: aldapan, esaterako. 

• Eraikina zegoen bezala berrirekitzea: eraikina jatorrizko diseinuari jarraikiz, zero kotatik, irekitzeko aukera ebaluatzea, 

sarbidea eta funtzionaltasuna hobetzeko. 

SAN PEDRO • 274 bazkide inguru ditu.  

• 2024an, 11 alta eta 5 baja izan dira. 

• Bazkideen batez besteko adina handia da.  

• Horren harira, 65 urtetik behera duten, aurre-erretiratuta dauden edo minusbaliotasuna duten bazkideak ari dira sartzen. 

• Batzordean, mugatua da parte-hartzea, lau pertsonaz osatuta baitago. 

• Parte-hartzerik eza da arazo nagusietako bat, bazkide guztietatik 80-90 inguruk bakarrik hartzen baitute parte aktiboki. 

• Elkartearen helburua: asmo nagusiaren barruan jarduerak egitea. 

• Erretiraturik gazteenek interes txikia agertzen dute elkartean izena emateko. 

• Trintxerpeko eta San Pedroko elkarteek lankidetza estuan dihardute.  

• Desberdintasunak gorabehera, bat eginda sentitzen dira, eta jarduerak elkarrekin edo txandaka antolatzen dituzte.  

• Trintxerpeko eta San Pedroko elkarteen integrazioa errazten duten zerbitzuak daude. 



 

 

• Kexak adierazi dira baldintza egokirik ezaren ondorioz elkarteak duen funtzionamendu txarraren inguruan. 

• Lokala ez da egokia. 

• Elkartearen zailtasunak eta beharrak: 

o Lokala irekitzeko eta ixteko pertsonak falta dira. 

o Arazoak daude espazioaren irisgarritasunean eta ikusgaitasunean. 

o Bazkariak edo lotutako ekitaldiak antolatzeko baldintzak hobetzeko beharra dago. 

o Espazioa ez da egokia zenbait jardueratarako; esaterako, neguan kartetan aritzeko. 

DONIBANE • Elkarteak idazkari berria du. 

• Bazkide-kopuruak gora egin du: 15. 

• Udal-dirulaguntza urri samarra da 2024ko gastuak ordaintzeko. 

• Jarduera berriak sustatu dira eta harrera ona izan dute: yoga eta xakea.  

• Xakean 9 lagunek hartzen dute parte. 

• Jardueren prezioa hauxe da: 70 euro jarduera batean izena emateagatik, 90 euro bi jardueratan emateagatik eta 100 euro 

hiru jardueratan emateagatik. 

• Parte-hartzeak behera egin du elkartearen zenbait jardueratan, aurreko garaiekin alderatuta (adibidez, karta-jokoetan). 

• Arratsaldean, 15 emakumek parte hartu ohi dute gizarte-jardueretan (kafea hartzen, kartetan eta sozializatzen), 

elkartearen ekimen baten barruan, haien zaintzaileak bertan direla. Instalazioetan sartzeko, giltza ematen zaie. 

• Boluntarioek zuzendutako jarduerak doakoak dira. 

• Herritarren inplikazioa sustatzeko beharra dago. 

• Oso zaila da jarduerak pertsona guztientzat egokitzea. 



 

 

 
Iturria: norberak egina.

• Ez dakigu zein den interesik eta inplikaziorik ezaren arrazoia.  

• Erretiratu berriak (60 urtekoak) ez dira elkarteekin identifikatzen. 

• Ez dago parte-hartzerik. 

• Elkarteak WhatsApp-talde bat du, jarduerei buruzko informazioa zabaltzeko. 

• Elkarteko taberna gune egokitzat hartzen da sozializatzeko, baita elkarteak berak antolatutako jarduerak zabaltzeko eta 

ezagutarazteko ere. 

• Dirulaguntzen inguruan egindako izapide burokratikoak telematikoki kudeatzen ditu erretiratuen elkarteak.  

3.2.6.2. Herritarrekiko topaketaren emaitzak  

Herritarrek hauteman dute erretiratuen elkarteek eta, oro har, udalerriko elkarteek hainbat 

erronkari egin behar dietela aurre. Erronka horien artean, jarduerak egiteko lokal egokirik 

eza nabarmentzen da, horrek mugatu egiten baitu zabaltzeko eta parte hartzeko 

ahalmena. Gainera, erretiratuen elkarteen barruan taberna bat irekitzeko eta abiarazteko 

beharra hauteman da, bizikidetza eta komunitate-zentzua sustatuko bailituzke. Era 

berean, inguruko bankuak garbi edukitzeko beharra identifikatu da, eta Gudari plazan 

azuleju batzuk aske eta gaizki jarrita daudela ikusi. Hori arriskutsua da segurtasunerako, 

eta eragina du inguruko estetikan. 

Gainera, herritarrek azpimarratu dute Trintxerpeko elkarteak, zehazki, hainbat erronkari 

egin behar diela aurre jardueren eskaintzari dagokionez. Lehenik eta behin, irisgarritasunik 

eza nabarmendu da. Izan ere, pertsona batzuk ezin dira elkartera joan behetik sarbide 

egokirik ez dagoelako (iraganean erabilgarri zegoen). Gainera, jardueretarako itxarote-

zerrenda bat sortu da; horrek erakusten du eskari handia dagoela eta, era berean, 

eskaintza zabaltzeko espazio eskuragarririk ez dagoela. Bestalde, aurrekonturik ezak 

mugatu egiten du elkartearen barruan jarduera eta proiektu berriak ezartzeko aukera, eta, 

ondorioz, zaildu egiten du elkartea zabaltzeko eta haren ahalmena baliatzeko aukera. 

Azkenik, elkartea bultzatu eta adinekoen autonomia sustatu behar dela azpimarratu da, 

batez ere mugitzeko zailtasunak dituzten eta, autonomoak izanik ere, laguntzarik ezagatik 

eta inguruko azpiegiturengatik mugatuta dauden pertsonena.  

3.2.7. Pasaiako gizarte-eragileen erronkak 

Pasaiako gizarte-eragileek erronka konplexuei egin behar diete aurre, hala nola 

biztanleriaren zahartzeari, baliabide ekonomikorik ezari, parte-hartze sozial urriari eta 

erakundeen arteko koordinaziorik ezari. Erronka horiei ekiteko, funtsezkoa da gizarte-

eragileen arteko lankidetza-mekanismoak indartzea, azpiegitura hobetzea, proiektu 

komunitarioetarako finantzaketa handitzea eta gizarte-inklusioa eta belaunaldien arteko 

kohesioa sustatzea. 

Segidan, Pasaiako gizarte-eragileen erronken inguruko ideia nagusiak jasoko ditugu: 

3.2.7.1. Elkarteetan egindako herritarren topaketen emaitzak 

Herritarren topaketetan lortutako emaitzek agerian utzi dituzte, besteak beste: Udalaren 

aldetiko abandonua eta arretarik eza, adinekoentzako ekipamenduen eta zerbitzuen 

gabezia, proiektuei buruzko informaziorik eza eta zerbitzu publikoetan eta garbiketan 

dauden gabeziak. Ondoren, parte-hartzaileen ekarpenetatik eta pertzepzioetatik ateratako 

emaitzarik garrantzitsuenak aurkeztuko ditugu, erretiratuen zentro bakoitzaren arabera 

egituratuak. 

 



 

 

13. taula. Gizarte-eragileen erronken inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO Udalaren aldetiko abandonua eta arretarik eza 

• Antxo abandonatuta dagoen barrutia dela hautematen da: deskuidatuta dagoela eta tokiko agintarien aldetik beharrezkoa 

den arreta ez duela jasotzen iruditzen zaie egoiliarrei, oro har. 

• Pasaiako beste barruti batzuekiko desparekotasunaren pertzepzioa: Antxoko biztanleek sentitzen dute lehentasun 

txikiagoko herritartzat hartzen dituztela Donibaneko eta San Pedroko herritarrekin alderatuta, azken horiek arreta 

handiagoa eta baldintza hobeak baitituzte. 

• Antxorekiko interesik eza Udalaren aldetik: Antxoko barrutian, interes-falta nabaria dago Udalaren aldetik, eta beste 

barrutietara ahalegin eta baliabide gehiago bideratzen direlako eta Antxo baztertuta geratzen delako sentsazioa sortzen 

du horrek. 

• Espazioen erabilera: eskolen etxea eraitsi egin zen, eta emaitzazko espazioak aprobetxatu gabe jarraitzen du. 

TRINTXERPE Adinekoentzako ekipamenduak eta zerbitzuak 

• San Pedroko egoitza biztanleentzat txiki geratu dela eta adinekoei arreta emateko eguneko zentro egokirik ez dagoela 

hauteman da. 

• Pertsona autonomoek erretiratuen elkarteen barruko jardueretan parte hartu ahal izateko baliabide eta bitarteko nahikoak 

edukitzeko eta arreta egokia izateko beharra dago (hala nola erizainak eta laguntzako langileak). 



 

 

• Gutxiegi erabiltzen diren espazio publikoak: Gernika plaza ez da behar bezala aprobetxatzen, ez baitu bankurik eta altuera 

handiko horma bat dago; ondorioz, igo beharra eta haurrak erortzeko arriskua dago.  

• Jarduerak 80 urtetik gorako gero eta herritar gehiagorentzat egokitu behar dira (batez ere arazo kognitiboak 

dituztenentzat), eta talde horrentzako proposamen egoki eta eskuragarriak sustatu behar dira. 

• Hutsune administratibo bat dago, kontratatutako pertsonek alta emanda egon behar baitute.  

• Arazoren bat sortuz gero, erantzukizuna elkartearena da, kotizatzen ari ez den eta ordainketa irregularki jasotzen duen 

norbait kontratatzeagatik. 

Proiektuei buruzko informaziorik eza 

• Ezjakintasuna dago Adinberriren proiektuari buruz, batez ere amaitu gabe dagoen zahartze-zentroari dagokionez. 

• Proiektu horretan ez dago eskaintzarik mendekoak ez diren adinekoentzako. 

• Ez dago informaziorik Lezoko BIBE proiektuari buruz. 

Gabeziak zerbitzu publikoetan eta garbiketan 

• Gabeziak daude espazio publikoen garbiketan. Adibidez, igogailuak gutxitan garbitzen dira udan eta, Andonaegi auzoko 

lorategietan makina pasatu ondoren, hondakinak ez dira behar bezala jasotzen. 

• Eremu horien mantentzea egokia ez izateak eragina du auzotarren bizi-kalitatean zein toki-administrazioaren inguruko 

pertzepzioan. 

• Ez dago kontzertuak egiteko leku egokirik; plazetan eta elizetan egiten dira, musika-eskola egonik ere auditoriumik ez 

dagoelako. 



 

 

 
Iturria: norberak egina. 

 
 

• Mendekoak ez diren adinekoentzako eskaintza: Adinberri proiektuak ez du eskaintzen mendekoak ez diren 

adinekoentzako baliabiderik eta zerbitzurik. 

SAN PEDRO • Herritarren konpromisoa behar da parte hartzeko eta bazkide moduan jokatzeko. 

• Biztanleriak barrutien araberako bereizketak saihestearen garrantzia azpimarratu du. 

DONIBANE • Txakurrak kontrolatzeko eta zehapenak ezartzeko kanpainaren jarraipena. 

• Banketxeko arreta-denbora hobetzeko beharra dago. Ordutegi malguagoak edo horretan jardungo duten langileak 

eskainiz gero, zerbitzu efizienteagoa eta errespetuzkoagoa bermatuko litzateke, bereziki kudeaketak egiteko denbora 

gehiago behar dutenentzat. 

• Bordalaborda kaleko 29. zenbakiko etxebizitzak ez du udal-komunikaziorik jasotzen. 

• Bide publikoan dauden kartel batzuek ez dituzte betetzen kentzeko ezarritako epeak. 

• Mantentze-lanak eta garbiketa: urte osoan zehar mantentze- eta garbiketa-lanak egiteko aurrekontu egokia esleitu behar 

da, banaketa ekitatiboa ziurtatuta.  

• Gaur egun, balorazio-prozesuan dago garbiketa-zerbitzuen kontratazioa. 

3.2.7.2. Herritarrekiko topaketaren emaitzak  

Herritarrek azpimarratu dute beharrezkoa dela udal-zerbitzuei (eta, bereziki segurtasunaz 

eta ongizate publikoaz arduratzen diren agenteei) prestakuntza eta sentsibilizazioa 

ematea, udalerriarekin eta haren baliabideekin neurri handiagoan ohitu daitezen. Hori 

lagungarria izango litzateke herritarrek jasotzen duten arreta hobetzeko eta oro har 

eskainitako zerbitzuen kalitatea hobetzeko. 

3.2.8. Pasaiako hobetzeko arloak 

Herritarren topaketek Pasaian hobetu beharreko arlo ugari eta horretarako ideia ugari utzi 

dituzte agerian, esparru hauetan, besteak beste: aire zabaleko eremuak, eraikinak, 

garraioa eta etxebizitza. Atal honetan, zerbitzu horien egungo egoeraren berri emango 

dugu. 

Ideia nagusia Pasaia lau barrutiko multzo bateratu gisa tratatzeko beharra da. Izan ere, 

oso ezaugarri bereziak dituen udalerria da, eta soluzio espezifiko eta bereiziak behar ditu. 

3.2.8.1. Aire zabaleko eremuak eta eraikinak 

Udalak emandako informazioaren arabera, Pasaiak 26 haur-parke/parke bioosasungarri 

eta beste jolasgune batzuk ditu (Pasaiako Udala, datarik gabe). Haien antolamendua eta 

banaketa honela planteatuta dago (ikusi 9. irudia): 

9. irudia. Pasaiako parkeak eta berdeguneak. 

 

Iturria: Pasaiako Udala8. 

Ikus daitekeenez, Donibanek 6 plaza eta lorategi edo berdegunedun 2 eremu ditu, Antxok 

5 plaza eta 2 parke/berdegune, San Pedrok 7 plaza eta 1 berdegune, eta Trintxerpek 

6 plaza eta lorategi edo berdegunedun 3 eremu (ikusi I. eranskina). 

 
8 Pasaiako Udalak emandako informazioa. 

Bestalde, Ingurumen Arloak klima-babeslekuak eta azpiegitura berdea zehazteko 

dirulaguntza eskatu du. Prozesu horretan, ikastetxeekin eta erretiratuen elkarteekin saioak 

egitea aurreikusi da (Pasaiako Udala, datarik gabe). 

Pasaian, Eustatek emandako 2022ko datuen arabera, udalerriko bizitegi-lurzoruak 

53,52 hektarea ditu, eta, bertan, 72,4 m2-koa da familia-etxebizitzen batez besteko azalera 

erabilgarria. Era berean, 56,8 urtekoa da etxebizitzen batez besteko antzinatasuna. 

Populazioaren ikuspuntutik, udalaren datuen arabera etxebizitza-parkea 

6.500 etxebizitzaz osatuta zegoen (1991ko errolda), eta, haietatik, % 87 lehenengo 

bizitegiak ziren (Pasaiako Udala, datarik gabe). Okupazio-maila teorikoa txiki samarra da, 

etxebizitzako 2,8 pertsonakoa. Hala ere, etxebizitza nagusiak soilik zenbatetsita, 

handiagoa da okupazio-maila, etxebizitzako 3,2 pertsonakoa (Pasaiako Udala, datarik 

gabe). Jarraian, etxebizitzen bilakaera aztertuko dugu, urteen arabera: 

14. taula. Udalerriko etxebizitzek urteetan izan duten bilakaera, tipologiaren arabera. 

  2014 2015 2016 2018 2019 2020 2021 2022 2023 

GUZTIRA 7.532 7.742 7.717 7.773 7.806 7.709 7.706 7.708 7.699 

Familia-
etxebizitza 

7.524 7.734 7.711 7.768 7.801 7.704 7.701 7.704 7.695 

Etxebizitza 
nagusia 

6.616 6.771 6.859 6.853 6.879 6.885 6.871 6.921 6.950 

Gainerakoak 908 963 852 915 922 819 830 783 745 

Establezimendu 
kolektiboa 

8 8 6 5 5 5 5 4 4 

Iturria: Eustat (2024). 

Aurreko taulan ikus daitekeenez, Pasaiak goranzko bilakaera izan du etxebizitza-mota 

guztietan 2014-2022 aldian, establezimendu kolektiboen kasuan izan ezik (azken horiek 

behera egin dute 2016tik aurrera). 

3.2.8.2. Garraioa 

Garraioa funtsezko elementua da zahartze aktiborako, hertsiki lotuta baitago parte-hartze 

sozialarekin eta zerbitzu publikoak baliatzeko aukerarekin. Pasaian, garraio publikoa 

hainbat garraiobidek osatzen dute: Lurraldebusen hiriarteko autobusak, eremu 

mugakideetara iristen diren DBusen hiri barruko linea batzuek, Euskotrenek eta Renfek 

kudeatzen duten tren-zerbitzuak, Itxaszerbik eskaintzen duen txalupa motordunaren 

zerbitzuak eta udal taxi-zerbitzuak. 

Hiriarteko autobus-zerbitzua Lurraldebus enpresak ematen du, eta Pasaiako udalerria 

hainbat punturekin lotzen dituzten 21 linea ditu. Hiri barruko autobus-zerbitzua, berriz, 

DBusek ematen du, 3 linearen bidez: 

15. taula. Hiriarteko eta hiri barruko autobus-lineak. 

Lurraldebusen hiriarteko autobus-lineak 
Hiri barruko autobus-
lineak 

E01 → Donibane>Lezo>Errenteria>Pasaia>Donostia (N-I) 13 →Altza 

E02 → Oiartzun>Errenteria>Pasaia>Donostia (N-I) 
38 →Trintxerpe-
Altza-Molinao 

E03 → Donibane>Errenteria>Poliklinika B6 →Altza 

E04 → Oiartzun>Errenteria>Donostia Zirkularra (saihesbidea)  

E05 → Beraun>Pasaia>Donostia (N-I)  

E06 → Errenteria>Altza>Garbera>Ospitaleak  

E07 → Trintxerpe>P. Antxo>Poliklinika (saihesbidea)  

E08 → San Pedro>Trintxerpe>Donostia  

E09 → San Pedro>Donostia (N-I)  

E15 → Beraun>Ospitaleak  

E20 → Hondarribia>Ospitalea>Errenteria>Pasaia>Donostia  

E26 →Irun>Errenteria>Pasaia>Donostia (N-I)  

E27 → Hondarribia>Irun>Errenteria>Donostia (N-I)  

E51 → Donostia>Anoeta  

E55 → Beraun>Anoeta  

E59 → San Pedro>Anoeta  

E71 → Donibane>Lezo>Errenteria>Pasaia>Donostia (N-I)  

E72 →Oiartzun>Errenteria>Pasaia>Donostia (N-I)  

E75 → Beraun>Pasaia>Donostia  

E77 → Hondarribia>Irun>Errenteria>Pasaia>Donostia (N-I)  

E79 → San Pedro>Donostia (N-I)  

Iturria: Pasaiako Udala, Ingartek eta D3 Arquitectos (2019). 

Trenbide-esparruari dagokionez, Pasaiako tren-zerbitzua Euskotrenek —E2 Lasarte–

Hendaia linearen bidez— eta Renfek —C1 Donostiako aldiriko linearen (Irun–Brincola) 

bidez— ematen dute. 

Bestalde, taxi-zerbitzua eskuragarri dago eskatzen duten guztientzat, gaitutako hiru 

geralekuetako edozeinetan: T1 – Antxo, T2 – Donibane, eta T3 – Trintxerpe. 

Aurrekoez gain, portuaren inguruan jaio eta garatu den udalerria denez Pasaia, txalupa 

motordunaren zerbitzua du, Donibane–San Pedro linea erregularrarekin. Gaur egun, 

zerbitzu hori Mugi sistemaren barruan dago, eta bidaiak 0,48 euro balio du. 

10. irudia. San Pedro eta Donibane lotzen dituen txalupa motordunaren geralekuak. 

 

Iturria: Pasaiako Udala, Ingartek eta D3 Arquitectos (2019). 

3.2.8.3. Elkarteetan egindako herritarren topaketen emaitzak 

Herritarren topaketetan lortutako emaitzek kontuan hartu beharreko alderdi ugari eta 

hirigintzari, irisgarritasunari eta garraioari lotutako hainbat hobekuntza-proposamen utzi 

dituzte agerian. Hala ere, parte-hartzaileen ekarpenetatik eta pertzepzioetatik ateratako 

ideiak (erretiratuen zentro bakoitzaren arabera antolatuak) zehaztu egin behar dira. 



 

 

16. taula. Hobetzeko arloen inguruan lortutako emaitza nagusiak. 

ZENTROA ALDERDIRIK GARRANTZITSUENAK 

ANTXO Espazio publikoen irisgarritasuna eta egokitzapena 

• Eraikinen irisgarritasuna egokia da. 

• Udalerriko irisgarritasun fisikoa hobetu behar da, bereziki Eroskiren inguruko eremuetan, mugikortasun urriko 

pertsonentzako arrapalak behar baitira. 

• Espaloiak konpondu, berdeguneak berritu eta obrek iraun bitartean kendutako bankuak birkokatu egin behar dira, ez 

baitago esertzeko lekurik. 

• Biteri plaza eta antzinako eskolen etxea behar bezala baliatzen ez diren espazioak dira. 

Zerbitzu publikoen baldintzak 

• Komun publikoen funtzionaltasunik eza nabari da, batez ere elizaren eremukoetan eta frontoikoetan, ez baitaude beti 

erabilgarri. 

Garbiketari eta hondakinen kudeaketari lotutako arazoak 

• Kaleetan uzten diren hondakinen arazoa handia da Antxoko zenbait eremutan: beste auzo batzuetako pertsonek zaborra 

uzten dute ezarritako ordutegietatik kanpo, bereziki altzariak eta tamaina handiko objektuak. Kontrolik eta zehapenik ez 

dagoenez, kaleak zabortegi iraunkorrak dira. Gainera, ostegunetarako programatutako altzari-bilketaren kudeaketa 



 

 

desegokiak larriagotu egiten du egoera: zenbait herritarrek koltxoiak eta altzariak ordutegi horretatik kanpo uzten dituzte, 

eta ez da neurri zuzentzailerik hartzen, ezta zehapenik ere. 

Herritarren segurtasunik ezaren pertzepzioa 

• Segurtasunik ezaren pertzepzioa dago, oro har, udalerrian. Adinekoak, bereziki, deseroso sentitzen dira, eta bakarrik 

irteteko beldur dira. Udalerriko puntu batzuk (hala nola topoko arkupeen azpikoa) segurtasunik ezaren puntu beltz gisa 

identifikatu dira. 

• Poliziaren presentzia handiagoaren beharra dago udalerrian. Udaltzainek kotxez patruilatu ordez oinez patruilatzea 

iradoki da, ikusten baita gaur egun isunak jartzeko baino ez direla jaisten.  

Portaera zibikoa eta txakurren zaintza 

• Zibismorik eza sumatzen da txakurren zaintzan, batez ere gorozkien bilketari eta animalien gernuaren garbiketari 

dagokienez. Horrek eragina du hainbat eremutan, elkartearen ondoko izkinetan, adibidez. 

Kartelak kentzeko eta garbiketa egiteko konpromisoa 

• Kartelak baimendutako eremuetan baino ez direla jarriko eta garaiz kenduko direla bermatzeko konpromiso eta 

erantzukizun kolektiboaren beharra dago. Horretarako, kartelak jartzeko ezarritako eremuak eraginkortasunez baliatu 

behar dira, eta kartelak behar bezala kentzeko herritarren erantzukizuna sustatu behar da. 

TRINTXERPE • Arkitektura-oztopo ugari daude, bereziki problematikoak 90 urtetik gorakoentzat, eta sarbidea eta mugikortasuna 

oztopatzen dute hainbat eremutan.  



 

 

• Herritarrak arkitektura-oztoporik gabeko espazio bat sortzearen alde daude; adibidez, San Pedro etorbidea edo Euskadi 

etorbidea aipa daitezke. 

Azpiegitura eta irisgarritasuna 

• Azpiegiturak arkitektura-oztopo nabarmenak ditu hainbat eremutan, hala nola bide-zorra Oletan eta Donostian, eta 

adinekoak igotzeko eta jaisteko zailtasuna Pablo Enean. 

• Zenbait lekutan (erretiratuen elkartean, esaterako) zero kota instalatzeko beharra dago. 

• Hilerriak oso irisgarritasun urria du eskailerak tarteko, eta abandonu-egoeran dago. 

• Trintxerperako eta beste eremu batzuetarako soluzio espezifikorik ezak ikuspegi bereizia behar du. 

Espazio publikoak eta mantentze-lanak 

• Arazoak daude espazio publikoen mantentzean eta zaintzan: baldosa solteak, lurra altxatzen duten sustraiak, gaizki 

zaindutako zuhaitzak, mantendu gabeko lorategiak eta itzalik eza gune batzuetan —arrandegian, gizarte-zerbitzuen 

aurrean eta farmazian—. San Pedro etorbidea eta Euskadi etorbidea. 

• Zenbait leku ez da egoki erabiltzen eta txarto zainduta dago (esaterako, Serafin Esnaola plaza eta Gernika plaza), eta, 

beraz, funtzionaltasun urria dute. 

• Gernika plazan bankuak ipintzeko beharra dago, espazioaren aprobetxamendua hobetzeko. 

• Ciriza ingurua eta espaloiak egoera txarrean daude (baldosa solte askorekin), eta zirkulazioa oztopatzen dute. 

• Lorategi gutxi daude inguruan, eta daudenak ez daude ongi zainduta. 



 

 

• Aire zabaleko eremuak egoera txarrean daude, eta txarto zainduta: Pablo Enea inguruko parke-begiratokia oso polita da, 

baina gaizki zaindutako zuhaitzez beteta dago. Andonaegi auzoan, Arrandegi inguruan, belarra mozteko makina pasatzen 

da, baina ez da biltzen, eta horrek zikin eta nahasita uzten du eremua. 

Udalerriko mugikortasun- eta irisgarritasun-arazoak 

• Portuko inguruak irisgarritasun-arazoak ditu, mugatuta dago, ez du herritarrentzako irteera egokirik eta, ondorioz, 

udalerria itxita sentitzen da. 

• Zenbait eremutan larrialdi-irteerarik ez egotea eta zenbait errepideren estutasuna (Eroskitik hurbil, adibidez) ere 

kezkagarriak dira segurtasunari eta mugikortasunari dagokienez. 

• Eroskiren ondoan bidegorri bat eraiki da, eta errepidea estutu egin da. Horrek are neurri handiagoan zaildu ditu zirkulazioa 

eta irisgarritasuna, eta eragozpenak sortu ditu, bai ibilgailuentzat, bai oinezkoentzat. 

Herritarren segurtasunik eza 

• Oso zuhaitz handiak daude eremu jakin batzuetan, eta horrek segurtasunaren inguruko kezka eragiten du, 

etxebizitzetarako sarbidea errazten baitute. 

SAN PEDRO • Barrutiaren hirigintza-maila ez da egokia. Hirigintza-berrikuspen bat egin behar da, hautsita dauden baldosak berritu, 

espaloiak beheratu, zoladura irristakorretan elementu irristagaitzak jarri… 

• Oinezkoek ez dute lehentasunik, patineteak, gurpil-aulkiak eta abar agertzen direnean. 

• Autoek ez dute oinezkoen lehentasuna errespetatzen zenbait eremutan (hala nola Cirizako aparkalekuan). 



 

 

• Barrutiko eremu batzuetan ez dago bankurik: Pablo Enea, anbulatorioko ingurua Gran Solerantz, Dorretik Puntetarako 

tartea… 

• Barrutiko eremu batzuk egoera txarrean daude: frontoiko irteera, egoitzako espaloia eta elizatik dorrerako espaloia. 

• Motoak: Gran Soleko 6. eta 8. zenbakietan eta Pablo Enean, motoek ibiltzea eragozten diete oinezkoei. 

• Bankuak margotzeko, lehortze azkarreko materialak erabili behar dira. 

• Minusbaliatuen txartela gaizki erabiltzen da. 

• Minusbaliatuentzako aparkalekuak murriztu egin dira. Gaur egun, hiru daude: (I) kalearen amaieran, elizaren ondoan, (ii) 

portuaren ondoan eta (iii) H dorrean. 

• Portuko pasealeku berria oso polita da, baina estaldura behar du.  

• Portuko aparkalekuan, pertsona batzuek ez dituzte markatutako marrak errespetatzen, eta autoak pasealekuan 

aparkatzen dituzte. Hori dela eta, topeak jarri beharko lirateke. 

• Bide-segurtasuna eta aparkalekua: debekatu egin behar da autoak zebra-bideetan aparkatzea, oinezkoen ikuspena 

hobetzeko. Gainera, edukiontzien kokapena berrikusi egin behar da, pasaguneetan buxadurak saihesteko. 

• Azpiegitura eta segurtasuna: estalpeak instalatu behar dira funtsezko eremu batzuetan, hala nola Platako itsasargiaren 

inguruan, eguraldi txarraz babesteko eta arriskuak saihesteko (punta arriskutsuak, adibidez). 

DONIBANE • Espaloiak, galtzada-harriak eta baldosak egoera txarrean daude. Leku jakin batzuetan, altxatuta daude. Adibidez, 

Bonantza pasealekuan. 

• San Roke auzoan, zabor-edukiontziak errepidearen beste aldean daude, eta herritarrek zeharkatu egin behar dute 

hondakinak botatzeko. 



 

 

• Plazako zorua egoera txarrean dagoenez eta seinalerik ez duenez gero, aparkaleku bat dela dirudi.  Gainera, plazako 

jarduera txikiagoa da, hurbileko tabernak itxita daudelako. 

• Txurdin inguruan baranda bat jarri behar da, jaistean oinezkoen segurtasuna hobetzeko. 

• Eskailera hauek egoera txarrean daude eta konpondu egin behar dira: 

o Begiratokikoak 

o Zurrunakoak 

o Atxurdikoak 

• Paperontziak ipintzeko plan bat aztertzen ari da. 

Segurtasuna 

• Argiztapenik ezak ziurtasun-gabeziaren sentsazioa eragiten du eremu jakin batzuetan: 

o Santanatik Atxurirako bidea 

o Zurruna, etxeak eta plaza 

o Begiratokia 

• Udal-agintariek isunak jartzen dizkiete bizikletei eta patineteei, batez ere bertakoei, baina ikusi da motoei ez zaiela 

zehapenik ezartzen. 

Garraioa 

• Autobus-zerbitzuak 20 minuturo dihardu. Mugikortasuna maizago eskaini behar da zailtasunak dituztenentzat edo 

urrunago bizi direnentzat. 

• Askotan, autobusa ezin da San Roke kaletik ibili, autoek espaloietan aparkatzen dutelako. 

• Kalea ixtean, autobusa Meipin hartu behar da. 



 

 

Iturria: norberak egina. 

• Anbulantzia sartzeko arazoak daude zenbait puntutan, baina badirudi Aldundiaren mugikortasun-proposamen bat eta 

anbulantzia-zerbitzua hobetzeko plan espezifiko bat daudela. 

• Ibiltzeko zailtasunak dituzten pertsonen (eta, batez ere, erdialdetik urrun bizi direnen) mugikortasuna hobetzeko beharra 

dago.  

Merkataritza 

• Ez dago merkataritza-jarduerarik. Merkataritza-jarduerarik ezak zailtasunak eragin ditzake egoiliarrentzat, oinarrizko 

produktuak eta zerbitzuak eskuratzeko aukera muga dezakeelako. 

3.2.8.4. Herritarrekiko topaketaren emaitzak  

Herritarrek puntu hauek nabarmendu dituzte Pasaiako udalerrian hobetu beharreko arloei 

dagokienez. 

• Hiri-azpiegituren irisgarritasuna eta baldintzak: 

Udalerrian behin eta berriz agertzen diren arazoetako bat hainbat gunetako irisgarritasunik 

eza da. Irisgarritasuna zailtzen duten hainbat arkitektura-oztopo daude, batez ere 

mugikortasun urriko pertsonentzat. 

Biztanleek azpimarratu dute etxebizitza askok ez dutela igogailurik, eta horrek zailtasunak 

dituzten pertsonen mugikortasuna galarazten duela. Gainera, anbulatoriora joateko 

igogailua hondatuta dago, zikinkeriaz eta pintadaz beteta, eta horrek islatzen du ez dela 

egiten funtsezko espazioak mantentzeko lanik. Instalazio batzuk oso irisgarritasun urria 

dute. Adibidez, Euskaltegiko sarrerako eskailera kendu ondoren, goiko solairura joateko 

igogailua erabili behar da, eta giltza behar da. Era berean, aldaketak ikusi dira 

desgaitasuna duten pertsonentzako guneetan; adibidez, mugikortasun urriko 

pertsonentzako aparkaleku-plazak kendu dira, eta autobus-geralekuak espaloitik urrun 

kokatu dira. 

Era berean, Done Jakue Bideak San Pedron duen geralekuko markesina oso zikin dago, 

eta horrek irudi deskuidatua ematen dio inguruari. Azpiegitura publikoetan mantentze-lan 

eta garbiketa erregularrak egitea iradokitzen da, hala nola epea amaituta duten kartelak 

kentzea eta komunitatean garbitasunaren eta bizikidetzaren inguruko kontzientziazioa 

hobetzea. 

• Bizikidetza- eta gizabide-arazoak: 

Udalerriak bizikidetzari eta gizabideari lotutako hainbat erronkari egin behar die aurre. 

Herritarrek gehien aipatu dituztenen artean, oinezkoen espazioetan terrazak irekitzen 

dituzten eta pertsonak ibiltzea galarazten duten tabernak, eta gaizki aparkatuta dauden 

eta errepidean autobusen zirkulazioa oztopatzen duten ibilgailuak daude. Gainera, 

Udaltzaingoa falta dela hautematen da, bereziki istilu-uneetan. Hala ere, pertsona batzuek 

nabarmendu dute esku-hartze eraginkorrak ikusi direla.  

Bestalde, udalerriko zenbait eremu (San Pedro, Escalerillas eta Azkuene kalea), 

arriskutsuak eta ilunak dira herritarrentzat, eta horrek segurtasun-gabezia sortzen du. 

Eremu horietan argiztapena eta zaintza hobetzea proposatu da, baita funtsezko gune 

batzuetan (eskolan) irisgarritasuna hobetzea ere. 



 

 
76 

• Hiri-mantentzea eta espazio publikoak hobetzea: 

Hiri-mantentzea da herritarrek kritikatzen duten beste arlo bat. Zuhaitzak kimatzen ez 

direla eta konponketa batzuk bertan behera utzi direla adierazi da. Adibidez, San 

Pedrorako igoerako bankuak konpondu ondoren, ez da egoera onean edukitzeko 

mantentze-lanik egiten. Halaber, lonjatik San Pedrorako pasealekuan bankuak falta direla 

eta parke osasungarririk ez dagoela aipatu da, eta Gernika plazan edo Lonjan kokatzea 

iradoki da.  

Era berean, azpiegitura-elementu batzuek (esate baterako, hautsita dauden baldosek eta 

eskailera arriskutsuek) berehalako arreta behar dute istripuak saihesteko. Hauteman da 

ez dagoela gurpil-aulkietarako irisgarritasuna duen ibilbiderik. 

4. ONDORIOAK ETA PROPOSAMENAK 

Segidan, herritarrekin egindako topaketak direla eta egindako azterketaren ondoren 

azaldutako proposamen eta eskari nagusiak jasoko ditugu. Hobetzeko proposamenei 

buruzko informazioa barrutiaren arabera aurkeztuko dugu. 

4.1. Antxoko barrutia 

17. taula. Antxoko barrutiaren inguruko ondorioak eta proposamenak. 

ARLOA HOBETZEKO PROPOSAMENAK 

Adinekoen pertzepzioa • Proposamena: adinekoak jarduera komunitario 

gehiagotan sartzeko aukera aztertzea, eta haien parte-

hartzea erretiratuen elkarteko jai eta ekitaldietatik 

kanpo zabaltzea. 

Adinekoei zuzendutako 

eskaintza 

• Igerilekua eraikitzea eta espazioak egokitzea: igerileku 

bat eraikitzeari eta dauden espazioak egokitzeari 

lehentasuna ematea, komunitatearen eskaerei 

erantzuteko, eta haien irisgarritasuna eta auzotar 

guztiek erabiltzeko aukera bermatzea. 

• Petankarako gune bat irekitzea: petankan aritzeko gune 

bat irekitzea eta, horrela, komunitateko kideen artean 

parte-hartzea eta aisia osasungarria sustatzea. 

• Berdeguneak eta pasealekuak sortzea: udalerrian 

berdegune eta pasealeku gehiago eraikitzea eta, horren 

bidez, ongizatea eta aire libreaz gozatzeko aukera 

sustatzea. 

• Jarduera fisikoetarako guneak sortzea (bai elkarteen 

barruan, bai kanpoan), eta berdeguneei eta pasealeku 

egokiei lehentasuna ematea. 

Erretiratuen 

elkartearen erronkak 

• WhatsAppeko eta sare sozialetako taldeak sortzea: 

Trintxerpeko aldez aurreko esperientzian oinarrituta, 

kideen arteko komunikazioa hobetzeko, jardueren 

antolaketa errazteko eta guztiak azkar eta efizientziaz 

informatuta edukitzeko. 

Hobetzeko arloak • Udalerrian bideozaintza-sare bat ezartzea, segurtasuna 

hobetzeko, delitu-ekintzak prebenitzeko eta herritarrei 

(eta, bereziki, adinekoei) lasaitasun handiagoa emateko. 

• Herritarrak txakurren zaintzari lotutako 

erantzukizunaren inguruan hezteko eta 

kontzientziatzeko aukera sustatzea, hiri-higieneko 

arauen betetzea bultzatzea, eta kaleak animalien gorotz 

eta gernurik gabe mantenduko direla ziurtatzea. 

4.2. Trintxerpeko barrutia 

18. taula. Trintxerpeko barrutiaren inguruko ondorioak eta proposamenak. 

ARLOA HOBETZEKO PROPOSAMENAK 

Adinekoei zuzendutako 

eskaintza 

• Adinaren araberako jardueren proposamena: adin-talde 

edo profil desberdinetara egokitutako jarduerak 

eskaintzea, talde bakoitzaren patologiak eta behar 

espezifikoak kontuan hartuta, parte-hartze inklusiboa 

eta egokia sustatzeko. 

• Pertsona autonomoen jardueretarako baliabideen 

proposamena: erretiratuen elkarteetako pertsona 

autonomoek gaitutako espazioen barruko jardueretan 

aktiboki parte hartu ahal izateko beharrezkoak diren 

baliabideak eta bitartekoak ematea. 

• Jolas-jardueren proposamena: petanka-partidak 

antolatu eta ezartzea eta, horretarako, Gudarien 

parkeko instalazioetan pista estali bat gaitu eta sortzea, 

aisialdirako eta jarduera fisikorako aukera egituratu eta 

eskuragarri bat (bereziki osasuna eta kohesio 

komunitarioa sustatzera bideratua) eskaintzeko 

helburuarekin. 

• Adinekoentzako Unibertsitatearen proposamena: 

adinekoentzako hezkuntza-programa bat ezartzea, 

etengabeko ikaskuntza eta zahartze aktiboa sustatuko 

duena. 

• Itsasoko Gizarte Institutuarekiko lankidetza: Itsasoko 

Gizarte Institutuarekin elkarrizketak egitea, 

anbulatorioko igogailuarekin komunikatzen duen 

korridorea aprobetxatzeko, sarbidea erraztuz eta 

inguruko konektagarritasuna hobetuz. 

• Herreran komun publikoak jartzea. 

Belaunaldien arteko 

harremanak 

• Baratze komunitarioak abian jartzea: espazio 

publikoetan edo eskuragarri daudenetan baratze 



 

 
80 

 
Iturria: norberak egina. 

 

komunitarioak ezartzea eta, horren bidez, auzotarren 

arteko lankidetza sustatzea eta adin guztietako 

pertsonen aisiarako eta ikaskuntzarako gune bat 

eskaintzea. 

• Arrakala hori gainditzeko, Adinberriren espazioa 

aprobetxatzea proposatu da, eta belaunaldien arteko 

askotariko jarduerak eskainiko dituen leku egokia eta 

ongi hornitua izan dadin iradoki. 

Erretiratuen 

elkartearen erronkak 

• Erretiratuen elkartea birkokatzea: erretiratuen elkartea 

aterpetxera lekualdatzeko aukera (eta alderantzizkoa) 

ebaluatzea. Hala ere, kontuan hartu behar da aterpetxea 

elkartea baino txikiagoa dela, eta horrek jarduera batzuk 

egiteko aukera mugatu dezakeela. 

• Erretiratuen elkartea zero kotan kokatzea. 

• Taberna kokapen egokiago batera eramatea proposatu 

da; izan ere, sozializazioa sustatzeko funtsezko 

elementua bada eta elkartearentzat ezinbestekotzat 

jotzen bada ere, egungo kokapenak ez du sarbidea 

errazten, ezta funtzionaltasuna ere. 

• Garbiketa-zerbitzuaren maiztasuna areagotzea 

proposatu da. Gaur egun, astean bitan baino ez da 

ematen, eta egunero ematea iradoki da, elkartearen 

baldintzak hobetzeko. 

Hobetzeko arloak • Gernika plazan bankuak jartzea, gaur egun ez baita 

aprobetxatzen ari espazioa. 

• Funtsezko leku batzuetan arrapala mekanikoak 

instalatzea (hala nola Azkuenetik Jaizkibelera). 

4.3. San Pedroko barrutia 

19. taula. San Pedroko barrutiaren inguruko ondorioak eta proposamenak. 

ARLOA HOBETZEKO PROPOSAMENAK 

Erretiratuen 

elkartearen erronkak 

• Lokala igandeetan irekitzea: lokala igandeetan 

irekitzeko aukera ebaluatzea (komunitateak asteburuan 

jarduerak egiteko aukera gehiago izan ditzan) eta 

zerbitzuen eta ekitaldien eskuragarritasuna hobetzea. 

• Ciriza eraikina edo Proisa eraikina erabiltzea: 

eraikinetako bat elkartearentzako egoitza gisa 

aprobetxatzea eta, era horretan, pertsonen arteko 

interakzioa eta harremana sustatuko duen gune handi 

bat sortzea. 

• Pasaiako biztanleei zuzendutako kultura-espazio bat 

sortzea, hainbat kultura- eta gizarte-jardueratarako 

funtzio anitzeko leku bat eskaini ahal izango duena. 

• Lekua gizarte-topaketarako zentro gisa sustatzea eta 

hori lortzeko moduak bilatzea. 

• Lokala ireki eta ixteaz arduratuko den pertsona bat 

izatea. 

• Bazkideak sartzea, gunearen kudeaketan eta 

dinamizazioan aktiboki parte har dezaten. 

• Salmenta-makinak instalatzea, joaten diren pertsonen 

erosotasunerako. 

• Jarduerak dinamizatzeaz arduratuko den pertsona bat 

kontratatzea edo izendatzea. 

• Elkartearen barruan taberna bat irekitzea eta kudeatzea. 

Nahi gabeko 

bakardadea 

• Zaurgarritasun-egoeran dauden pertsonak 

identifikatzea: zaurgarritasun-egoeran eta nahi gabeko 

bakardade-egoeran dauden pertsonak identifikatzeko 

eta detektatzeko sistema bat garatzea. 

Gizarte-eragileen 

erronkak 

• Autobus-geralekuak hobetzea: Trintxerpetik San 

Pedrora bitarteko autobus-geralekuetan teilapeak eta 

bankuak jartzea, erosotasun handiagoa eskaintzeko 

(bereziki eguraldi txarreko egunetan). 

Hobetzeko arloak • Albaolako gune publikoa hobetzea eta, horretarako, 

hartxintxarra gehitzea, gunea edertzea eta egoera 

onean edukitzea. 

• Gurpil-aulkietarako irisgarritasuna eskainiko duen 

ibilbide bat sortzea. 



 

 
83 

4.4. Donibaneko barrutia 

20. taula. Donibaneko barrutiaren inguruko ondorioak eta proposamenak. 

 
Iturria: norberak egina. 

ARLOA HOBETZEKO PROPOSAMENAK 

Adinekoen pertzepzioa 

Pasaian 

• Banketxeko arreta-denbora luzatzea: udalak eta 

elkarteak idazki bat egitea, banketxeko arreta-ordutegia 

zabal dadin eskatzeko eta, era horretan, banku-

zerbitzuak baliatzeko aukera hobetzeko, batez ere 

ordutegi mugatua duten pertsonen kasuan. 

Erretiratuen 

elkartearen erronkak 

• Elkarteko taberna egunero irekitzea: elkarteko taberna 

egunero ireki dadin proposatzea, kideen arteko 

sozializazioa sustatzeko eta komunitatearentzako 

topaketa- eta jarduera-gune bat eskaintzeko. 

Gizarte-eragileen 

erronkak 

• Arraunketara bideratutako erabilera anitzeko lokalean 

turismo-bulegoa dago orain. Antzinako udaletxera 

eramatea proposatzen da. 

• Antzinako udaletxean erakusketa-areto bat irekitzea. 

• Kartelen inguruko politika hobetzea eta bide publikoan 

zabaltzea. 

Hobetzeko arloak • Udaltzainek isunak jartzea, arauak betetzen direla 

bermatzeko eta ordena publikoa ekitatez ezartzeko. 

• Plazan kutxazain bat instalatzea. 

• Portuko eremuan paperontziak ipintzea. 

I. ERANSKINA – Plazak eta berdeguneak, barrutiaren arabera 

San Pedroko plazak eta berdeguneak 

Donibaneko plazak eta berdeguneak 

 

 

Trintxerpeko plazak eta berdeguneak 

Antxoko plazak eta berdeguneak 

